
Mbi 60 për qind e
qytetarëve kundër
korrigjimit të kufirit
Kosovë - Serbi 
Qytetarët e Kosovës nuk e duan
korrigjimin e kufirit Kosovë -
Serbi. Rezultatet e një hulumtimi
të Institutit RIDEA kanë treguar
se mbi 60 për qind e qytetarëve
nuk e duan korrigjimin e kufirit
në këmbim të njohjes reciproke
dhe hapjes së rrugës për të marrë
Kosova ulëse në OKB. Prezantimi
i këtij hulumtimi është bërë në
konferencën "Zëri i popullit rreth
'Finales së madhe' ndërmjet Kosovës
dhe Serbisë", ku presidenti i vendit

dhe zyrtarët më të lartë të opozitës i
kanë prezantuar qëndrimet e tyre për
procesin e dialogut Kosovë - Serbi

Njohësi i proceseve politike, profesor Milazim Krasniqi, ka 
vlerësuar se Serbia është fajtore për anulimin e Samitit të Parisit.
Ai ka thënë se ky samit nuk u mbajt pasi Serbia nuk dëshiron
marrëveshje për njohjen e Kosovës. Në këtë intervistë dhënë për
gazetën "Epoka e re", Krasniqi ka deklaruar se Kosova duhet të
heqë dorë nga iluzioni për arritjen e marrëveshjes me Serbinë. Ai
ka thënë se është e pamundur kjo marrëveshje pa ndryshuar
qasja e Bashkimit Evropian ndaj Serbisë. Krasniqi ka theksuar se
derisa të hapet rruga e anëtarësimit paralel e Serbisë dhe
Kosovës në BE nuk do të ketë dialog për marrëveshje finale. Sipas
tij, BE-ja nuk ka fuqi imponuese mbi politikën e Vuçiqit dhe të
Beogradit. Krasniqi ka thënë se Kosova duhet të fokusohet në
forcimin e institucioneve, në forcimin e identitetit shtetëror, si
dhe në forcimin e aleancave me miqtë strategjikë

FAQE 3



02 E MARTË, 25 QERSHOR 2019 AKTUALE

Botohet nga “Epoka e re” •  Kryeredaktor: Mal QORRAJ
•  Drejtor i përgjithshëm: Sadik ZEQIRI (Tel: 044 127 434, dhe 049 127 434 e-mail: sadikzeqiri@yahoo.com)

•  ADRESA: Prishtinë, përballë ish-Selisë Qendrore të UNMIK-ut
• Tel: 038/227-557, e-mail: epokaere_mm@hotmail.com & mm_epokaere@yahoo.com

ANKARA, 224 QERSHOR - Në Turqi
opozita arriti një fitore
vendimtare në rivotimin e 
debatueshëm të zgjedhjeve për
kryebashkiak të Stambollit, duke
i shkaktuar një disfatë të
ndjeshme presidentit Rexhep
Tajip Erdogan. Fitorja nënkupton
humbjen e bazës së pushtetit në
Stamboll për Erdoganin që ai e
mbante prej 25 vjetësh.
Kreu i Bordit të Lartë Zgjedhor
njoftoi të hënën se Ekrem

Imamoglu i Partisë Popullore
Republikane, një parti laike e njo-
hur si CHP, siguroi 54.21 % të
votave, një diferencë shumë më e
madhe votash sesa fitorja e tij e
ngushtë tre muaj më parë ndaj
kandidatit Binali Yildirim, të
përzgjedhur nga vetë presidenti
Erdogan. Kjo përkthehet në rreth
700 mijë vota më shumë kraha-
suar me diferencën prej vetëm 13
mijë në votimet e 31 marsit.
Duke folur para një turme të

madhe mbështetësish entuzi-
astë, Imamoglu tha se fitorja e tij
ishte një nxitje për demokracinë.
"Kjo shoqëri do të shpërblehet
me shumë liri. Kjo shoqëri do t'i
ndreqë shkeljet e bëra. Do ta shi-
hni. Unë kam besim te populli
ynë. Besoj, gjithashtu, se njerëzit
kanë besim te demokracia.
Falënderoj presidentin tonë,
Tajip Erdogan dhe rivalin tim, të
cilët më uruan", tha ai.
Presidenti Erdogan e uroi

Imamoglun me një koment në
"Twitter", ku shkruante:
"Vullneti i popullit u shfaq
përsëri". 
Erdogani bëri që autoritetet
zgjedhore ta anulonin fitoren e
parë të Imamoglus me arsyen
teknike se vëzhguesit zgjedhorë
ishin të pakualifikuar. Presidenti
rrezikoi prestigjin e tij politik në
këtë rivotim. Megjithatë, 
zgjedhësit, shumë prej të cilëve
ndërprenë pushimet për t'ukthy-

er dhe për të votuar, mbështetën
mesazhin e Imamoglut për
demokracinë dhe pjesëmarrjen
politike.
Ngritja e Erdoganit në pushtet nisi
me fitoren e tij në zgjedhjet bashki-
ake të Stambollit në vitin 1994.

Fitore vendimtare e opozitës në Stamboll 

TIRANË, 224 QERSHOR - Opozita ka
menduar që me strukturat që
kanë tashmë emrin "Aleanca
qytetare për mbrojtjen e
demokracisë" do t'i bllokojë
zgjedhjet e 30 qershorit. Në një
komunikim për mediet kjo
aleancë nis ngritjen e saj fillim-
isht në Fier, ku thuhet se do të

zyrtarizohet dhe se në përbërje
të saj janë personalitete dhe
intelektualë të Fierit, mes të
cilëve mjekë, mësues, inx-
hinierë, avokatë, noterë, biznes-
menë e shumë fusha të tjera. 
Në deklaratën për shtyp të
Partisë Demokratike, thuhet se
në zbatim të vendimit të

Këshillit Kombëtar të Partisë
Demokratike, dega e PD-së Fier,
në bashkëpunim me partitë e
tjera opozitare, ka ngritur
Aleancën qytetare për mbrojt-
jen e demokracisë. 
Në këtë forum qytetar janë
bashkuar Aleanca qytetare për
mbrojtjen e demokracisë së

bashku me strukturat lokale të
partive të opozitës do t'i drejto-
hen KZAZ dhe Bashkisë Fier për
ta kërkuar lirimin e ambienteve
që mbahen në mënyrë të
paligjshme duke kërkuar që të
vihet në zbatim dekreti i presi-
dentit të Republikës dhe ndali-
mi i një procesi farsë zgjedhor

më 30 qershor, përfundon
deklarata e Partisë
Demokratike.

Skenari i opozitës për bllokimin e zgjedhjeve të 30 qershorit 

TIRANË, 224 QERSHOR - Kolegji
Zgjedhor në Shqipëri i dha të
hënën të drejtë Komisionit
Qendror të Zgjedhjeve (KQZ) i cili
e konsideroi të pavlefshëm
dekretin e presidentit Ilir Meta
për anulimin e 30 qershorit si datë
të zgjedhjeve vendore dhe vijoi
me përgatitjen e procesit. Kolegji
u vu në lëvizje nga Partia e
Unitetit Kombëtar (PUK), pasi kjo
forcë politike i kërkoi të çregjistro-
hej nga pjesëmarrja në zgjedhje,
duke qenë se kreu i Shtetit kishte
vendosur anulimin e 30 qershorit.
Por KQZ-ja e kishte rrëzuar këtë

kërkesë. Duke e njohur si të drejtë
vendimin e Komisionit Qendror
të Zgjedhjeve, lidhur me kërkesën
e Partisë së Unitetit Kombëtar,
Kolegji praktikisht ka njohur 30
qershorin datë të zhvillimit të
zgjedhjeve vendore. Argumentet
juridikë, mbi bazë të të cilave
Kolegji mori vendimin e sotëm,
nuk janë bërë të ditura dhe pritet
të zbulohen në ditët e ardhshme,
kur të publikohet vendimi i
arsyetuar i Kolegjit.
Opozita shqiptare kishte vlerë-
suar paraprakisht se Kolegji, sipas
saj, nuk kishte kompetencën për

ta vlerësuar dekretin e presidentit,
i cili, sipas saj, mund të interpre-
tohet vetëm nga Gjykata
Kushtetuese, e cila është jashtë
funksionit për momentin. Nga
ana e saj shumica e majtë i është

referuar një vendimi të Kolegjit të
Gjykatës Kushtetues të vitit 2017
që, sipas saj, e cilëson dekretin e
presidentit një akt individual
administrativ.
Në një reagim të tij, menjëherë

pas vendimit të Kolegjit, zëd-
hënësi i presidentit, Tedi Blushi,
shprehet se akti i sotëm nuk për-
bën "asnjë surprizë nga skeçi i
radhës i orkestruar prej kohësh".
Ndërsa presidenti i Republikës,
Ilir Meta, ka njoftuar një konfer-
encë të jashtëzakonshme për
shtyp sot (e martë) në orën 8:00.
Vendimi vjen pasi të hënën
Kolegji vendosi në një farë
mënyrë ta rrëzonte dekretin e
kreut të shtetit për anulimin e
zgjedhjeve, duke hedhur poshtë
kërkesën e partisë së Idajet Beqirit
për t'u çregjistruar.
Burimet bëjnë me dije se konfer-
enca do të mbahet sot (e martë)
në mëngjes në orën 08:00 në
ambientet e Presidencës. Nuk
dihet nëse në konferencë do të
jetë presidenti i Republikës apo
këshilltarët e tij.

Kolegji Zgjedhor rrëzon dekretin e Metës,
zgjedhjet më 30 qershor

Daçiq: Nuk është kompromis që Serbia ta
njohë Kosovën në tërë territorin e saj

BEOGRAD, 224 QERSHOR - Ministri i
Jashtëm i Serbisë, Ivica Daçiq,
tha se zgjidhja e kompromisit
për çështjen e Kosovës nuk
mund të nënkuptojë që Serbia
ta pranojë pavarësinë e
Kosovës në tërë territorin e saj.
"Për ne tani është e rëndë-
sishme të gjejmë një zgjidhje
kompromisi. Kjo zgjidhje nuk
mund të bëhet me detyrim, që
Serbia ta njohë Kosovën shtet

të pavarur në tërë territorin e
saj. Ky nuk mund të jetë kom-
promis", tha Daçiqi të hënën.
Ai tha se Serbia nuk paraqet
asnjë pengesë për vazhdimin e
dialogut për normalizimin e
marrëdhënieve me Kosovën,
porse kërkon të hiqet taksa 100
% që Kosova ua ka vënë prod-
himeve të importuara nga
Serbia. 
Dialogu midis palëve është

ndërprerë prejse Kosova e ka
marrë vendimin për këtë taksë
në nëntor të vitit të kaluar.
Qeveria e Kosovës, e udhëhe-
qur nga kryeministri Ramush
Haradinaj, ka thënë se taksa
nuk do të hiqet derisa Serbia
nuk e njeh Kosovën.
Presidenti i Serbisë, Aleksandar
Vuçiq, ka thënë se dialogu me
Kosovën nuk mund të vazhdojë
pa u hequr kjo taksë.

Duke njohur si të drejtë vendimin e Komisionit
Qendror të Zgjedhjeve, lidhur me kërkesën e
Partisë së Unitetit Kombëtar, Kolegji Zgjedhor
ka njohur 30 qershorin datë të zhvillimit të
zgjedhjeve vendore

PRISHTINË, 224 QERSHOR (ER) -
Ish-ushtari i UÇK-së,
Muhamet Krasniqi, është
ftuar nga Gjykata Speciale në

cilësinë e të dyshuarit për
krime lufte. Në një konfer-
encë për media mbajtur të
hënën, Krasniqi ka thënë se

do t'i përgjigjet festës së 
ardhur më 20 qershor, edhe
pse nuk e di arsyen e kësaj
ftese. Muhamet Krasniqi ka

shërbyer në zonën e
Pashtrikut. Ndërkaq Nasin
Haradinaj, nënkryetar i
OVLUÇK-së, ka thënë se të

gjithë ushtarët qe marrin
ftesa të tilla të lajmërohen në
OVLUÇK dhe t'u përgjigjen
ftesave të kësaj gjykate.

Edhe një ish-ushtar i UÇK-së ftohet nga Specialja

Muhamet KKOCI

PRISHTINË, 224 QERSHOR - Mbi 60
për qind e qytetarëve të Kosovës
nuk e mbështesin korrigjimin e
kufijve Kosovë - Serbi. Sipas një
hulumtimi të Institutit RIDEA, të
prezantuar të hënën në konfer-
encën "Zëri i popullit rreth
'Finales së madhe' ndërmjet
Kosovës dhe Serbisë", 55 për
qind e kosovarëve janë abso-
lutisht kundër një korrigjimi të
kufijve në këmbim të njohjes
nga Serbia dhe hapjes së rrugës
që Kosova të marrë ulëse në
OKB. 5.8 për qind e qytetarëve
mendojnë se "ndoshta nuk
duhet" që Kosova dhe Serbia t'i
korrigjojnë kufijtë në këmbim të
njohjes globale të Kosovës.
Ndërsa, vetëm 5.2 për qind e
qytetarëve, sipas hulumtimit,
mendojnë se "definitivisht
duhet" që Kosova dhe Serbia t'i
korrigjojnë kufijtë për të gjetur

një zgjidhje politike mes tyre. Në
konferencën ku është bërë pub-
likimi i këtij hulumtimi, kanë
marrë pjesë përfaqësuesit e
pushtetit dhe të opozitës, të cilët
kanë vazhduar t'i paraqesin
qëndrimet e tyre të ndryshme
rreth kësaj çështje.
Presidenti i Kosovës, Hashim
Thaçi, ka thënë se përmbyllja e
dialogut politik me Serbinë, me
marrëveshje ligjërisht obliguese,
që nënkupton njohje reciproke,
është interes kombëtar i
Kosovës. "Nuk kam kurrfarë
dyshimi që marrëveshja mund
të arrihet këtë vit, marrëveshje
ligjërisht obliguese në mes të
Kosovës dhe Serbisë, por nëse
nuk ndodh, do të hyjmë në një
fazë të rrezikshme të këtyre
raporteve, e cila edhe mund t'i
destabilizojë jo vetëm raportet
tona si dy shtete, por edhe
rajonin", është shprehur presi-
denti.
Thaçi ka thënë se Kosova është e

gatshme për dialog në mënyrë
që njëherë e përgjithmonë të
qartësohet raporti me shtetin e
Serbisë. "Fatkeqësisht, situata
dhe zhvillimet e fundit nuk janë
aspak premtuese. Gjërat nuk po
lëvizin fare dhe aktualisht jemi
duke vendnumëruar.
Pavarësisht prej iniciativave të
fundit për ta zhbllokuar dialo-
gun, rezultati është zero.
Mungesa e dialogut dhe perspek-
tivës për arritjen e një marrëvesh-
jeje për normalizimin e raporteve
në mes të Kosovës dhe Serbisë
është rreziku më i madh i mund-
shëm për sigurinë e stabilitetit
për të dy vendet dhe rajonin", ka
shtuar Thaçi.
Presidenti Thaçi ka ritheksuar që
opsioni i ndryshimit të kufirit apo
demarkimit të kufirit ka siguruar
përkrahjen më të madhe të qyte-
tarëve të Kosovës, me gjithë
fushatën negative të partive poli-
tike ndaj këtij skenari. "Është për
keqardhje që klasa politike koso-

vare po dështon të bashkohet për
ta bërë realitet idealin e bashkat-
dhetarëve tanë të Luginës së
Preshevës, Medvegjës dhe
Bujanocit që t'i bashkëngjiten
Kosovës", ka thënë presidenti.
Kurse kryetari i Lëvizjes
Vetëvendosje, Albin Kurti, ka
thënë se plani i Serbisë për ndar-
jen e Kosovës ka dështuar.
Mirëpo, sipas tij, ideja për këtë
çështje ende është e gjallë. "Në
Serbi është quajtur kufizim kufiri,
ndërkaq në Kosovë është quajtur
korrigjim i kufirit me kompro-
mise të dhimbshme. Kemi arsye
për gëzim, por jo edhe për festim.
Pra, gëzim pa festë sepse ideja
nuk ka vdekur", ka thënë Kurti,
duke shtuar se korrigjimi duhet të
vijë pas pranimit të Kosovës në
OKB. "E kam një propozim
shumë të thjeshtë, le ta bëjmë
njëherë anëtarësimin në OKB,
njohjen e Kosovës, pastaj e bëjmë
korrigjimin, shohim a ka
hapësirë, e jo një herë korrigjimi
pastaj anëtarësimi", ka deklaruar
Kurti.
Pjesë e kësaj konference ka qenë
edhe nënkryetari i LDK-së, Lutfi
Haziri, i cili ka thënë se subjekti i
tij politik kërkon zgjedhje të reja
para fazës finale të dialogut me
Serbinë. "Ne si LDK kemi thënë
prej fillimit: kritere, parime në
negociata dhe qartësi në proces.
Ne kemi bërë hapin tjetër,
legjitimitet para dialogut.

Shqetësimi im është që Serbia
mund ta marrë datën për në BE",
ka deklaruar ai, duke shtuar se
më pas procesi i integrimit të
Kosovës mund të ngecë. "Jo
zgjedhje për të hyrë në qeveri me
çdo kusht, por zgjedhje që 
përcaktojnë zgjidhje për 
qytetarët sepse Kosova sot është e
paudhëhequr me përgjegjësitë e
pritura. Vendimet e partive po na
shtyjnë drejt një populizmi që
nuk kanë me na shty drejt 
zgjidhjeve për vendin. Kosovës i
intereson një stabilitet i brend-
shëm dhe normalizim i raporteve
me fqinjët por, mbi të gjitha,
duhet të na interesojë një 
stabilitet i brendshëm", ka thënë
Haziri.
Kurse kryetari i PSD-së, njëherësh
bashkëkryesues i ekipit negociator
të Kosovës, Shpend Ahmeti, ka
fajësuar tre liderët institucionalë
të vendit për qëndrime 
kontroverse për dialogun. "Patëm
shfaqje nga kryeministri, se nuk
merret me dialog, e tash kaloi në
një protagonizëm individual, por
me idenë që ai duhet të jetë bartës
i proceseve të tilla. Kemi disku-
time kontroverse mes krerëve të
shtetit. Është vështirë të shkohet
në Bruksel, ku pyetjet kryesore
janë se çka ka thënë ai e çka ky.
Nuk është arsye e ndërprerjes së
dialogut taksa, por mospajtimi
ndërkombëtar mbi procesin", ka
deklaruar Ahmeti.

Instituti Kërkimor për Çështje Evropiane dhe të Zhvillimit (RIDEA) ka organizuar konferencën 
"Zëri i popullit rreth 'Finales së madhe' ndërmjet Kosovës dhe Serbisë" 

Mbi 60 për qind e qytetarëve kundër 
korrigjimit të kufirit Kosovë - Serbi 

Qytetarët e Kosovës nuk e duan korrigjimin e kufirit Kosovë - Serbi.
Rezultatet e një hulumtimi të Institutit RIDEA kanë treguar se mbi 60 për
qind e qytetarëve nuk e duan korrigjimin e kufirit në këmbim të njohjes
reciproke dhe hapjes së rrugës për të marrë Kosova ulëse në OKB.
Prezantimi i këtij hulumtimi është bërë në konferencën "Zëri i popullit
rreth 'Finales së madhe' ndërmjet Kosovës dhe Serbisë", ku presidenti i
vendit dhe zyrtarët më të lartë të opozitës i kanë prezantuar qëndrimet e
tyre për procesin e dialogut Kosovë - Serbi 

Shqipe HHETEMI

PRISHTINË, 224 QERSHOR - 
"Epoka ee rre": Profesor, si e
komentoni dështimin e Samitit
të Parisit dhe cila mendoni se
ka qenë arsyeja kryesore për
mosmbajtjen e tij?
Krasniqi: Vuçiqi dhe qeveria e
tij luajnë lojë propagandistike
lidhur me dialogun por, në fakt,
ata janë bllokues të këtij proce-
si. Takimi i Parisit është anuluar
për arsyen e vetme se Vuçiqi
dhe Qeveria e Serbisë nuk duan

marrëveshje me Kosovën në
bazë të realitetit që ekziston,
por marrëveshje që mundëson
aneksimin e veriut dhe paraliz-
imin e jugut, marrëveshje që
hap rrugën e copëtimit të
Kosovës dhe që e amniston
gjenocidin serb. Marrëveshje
që hap rrugë për krijimin e
Serbisë së Madhe, duke
shkëputur edhe Republika
Srpskan. Pra, është programi i
kriminelëve të vjetër. Nëse nuk
duan ta kuptojnë këtë gjë kaq të
thjeshtë, Merkeli, Makroni dhe
të gjithë të tjerët mund të

bëhen kontribuues të destabi-
lizimit të vet Evropës. Ata duhet
ta mbyllin lojën me zjarr e jo t'i
fryjnë zjarrit. 

"Epoka ee rre": Pas këtij 
dështimi, çfarë qasje duhet të
ketë Kosova ndaj procesit të
dialogut?
Krasniqi: Kosova duhet të 
fokusohet në forcimin e institu-
cioneve të veta, në forcimin e
identitet shtetëror, në forcimin e
aleancave me miqtë strategjikë
dhe të lihet kjo propagandë
iluzioniste se, gjoja, mund të

arrihet një marrëveshje për-
fundimtare në mes të Kosovës
dhe Serbisë. Nëse dikujt i
ngutet për marrëveshje atëherë
i ngutet Serbisë sepse me 
kapitullin e 35-të të BE-së
Serbia është e kushtëzuar të
ketë marrëveshje me Kosovën
para çfarëdo lëvizje drejt 
anëtarësimit, ndërsa Kosova
është shumë më larg në 
procesin e integrimit evropian.
Prandaj, mendoj se Kosova
mund të luajë rol ndikues me
bllokim sesa me këtë entuzi-
azëm naiv lidhur me dialogun.
Këtë entuziazëm naiv të 
përfaqësuesve tanë serbët e
kanë shfrytëzuar për t'u thelluar
më tepër në ndërhyrjen e
punëve të Kosovës dhe për ta
dëmtuar imazhin e Kosovës. 

"Epoka ee rre": Ndonëse në kohët
e fundit në opinion u krijua një
optimizëm për arritjen e një
marrëveshje eventuale ndërmjet
dy vendeve, ka pasur shpresë se
në Samitin e Parisit mund të
vendosen bazat e saj, por pas
këtyre zhvillimeve, sa ka gjasa të
ndodhë një gjë e tillë? 

Krasniqi: Personalisht nuk pres
absolutisht se mund të arrihet
marrëveshje me Vuçiqin i cili,
në betimin e tij si president, ka
deklaruar se 'me çdo forcë do ta
mbrojë Kosovën brenda
Serbisë' si dhe ditë më parë ka
thënë se 'edhe nëse vijnë 350
milionë amerikanë, unë nuk do
ta njoh Kosovën'. Unë nuk e di
nëse përfaqësuesit tanë i lexo-
jnë drejt dhe nëse i kuptojnë
mesazhet e tij. Mesazhet e pres-
identit Vuçiq janë aneksioniste
dhe destabilizuese, prandaj me
këtë person kurrë nuk mund të
arrihet një marrëveshje e favor-
shme për Kosovën. 

"Epoka ee rre": Duke pasur
parasysh këto që po i thoni,
mendoni se do të ketë vazhdim
të dialogut dhe, nëse po, cila do
të jetë ecuria e këtij procesi?
Krasniqi: Unë besoj se do të
ketë vazhdim të iluzionit lidhur
me dialogun, por nuk do të ketë
dialog për marrëveshje. Mund
të ketë dialog për çështje të
veçanta siç ka qenë procesi i
Brukselit, mirëpo dialog për
marrëveshje finale për t'u pran-

Flet për "Epokën e re", Milazim Krasniqi

Serbia e anuloi Samitin e Parisit, nuk 

Njohësi i proceseve politike, profesor Milazim Krasniqi, ka vlerësuar se
Serbia është fajtore për anulimin e Samitit të Parisit. Ai ka thënë se ky samit
nuk u mbajt pasi Serbia nuk dëshiron marrëveshje për njohjen e Kosovës.
Në këtë intervistë dhënë për gazetën "Epoka e re", Krasniqi ka deklaruar se
Kosova duhet të heqë dorë nga iluzioni për arritjen e marrëveshjes me
Serbinë. Ai ka thënë se është e pamundur kjo marrëveshje pa ndryshuar
qasja e Bashkimit Evropian ndaj Serbisë. Krasniqi ka theksuar se derisa të
hapet rruga e anëtarësimit paralel e Serbisë dhe Kosovës në BE nuk do të
ketë dialog për marrëveshje finale. Sipas tij, BE-ja nuk ka fuqi imponuese
mbi politikën e Vuçiqit dhe të Beogradit. Krasniqi ka thënë se Kosova duhet
të fokusohet në forcimin e institucioneve, në forcimin e identitetit shtetëror, si
dhe në forcimin e aleancave me miqtë strategjikë

uar Kosova shtet nga Serbia
nuk do të ketë derisa të hapet
rruga e anëtarësimit paralel të
Serbisë dhe Kosovës në
Bashkimin Evropian (BE).
Vetëm nëse këto shtete do të
futeshin brenda do të ndër-
ronte diskutimi dhe diskursi
për arritjen e ndonjë mar-
rëveshje. Me këtë Serbi, e cila
në njërën anë është e lidhur me
Rusinë dhe Kinën, ndërsa në
anën tjetër luan lojë me
Brukselin, nuk mund të arrihet
marrëveshje për njohjen e
Kosovës shtet. 

"Epoka ee rre": Si i tillë, ky dialog
do të duhej të mos vazhdojë?
Krasniqi: Përfaqësuesit e
Kosovës duhet të flasin për 
dialog në raport me ndërkom-
bëtarët sepse ata kanë qejf ta
dëgjojnë atë muzikë, por nuk
duhet të ushqejnë iluzione te
populli ynë se mund të arrihet
marrëveshja. Përkundrazi,
duhet t'ia tregojnë të vërtetën
që me këtë Serbi jemi në
konflikt dhe ky konflikt nuk
është mbyllur dhe nuk mund të
mbyllet përderisa nuk ka

ndryshime substanciale në
Serbi dhe derisa Bashkimi
Evropian nuk e ndryshon qas-
jen radikalisht ndaj Serbisë. 

"Epoka ee rre": Pati një shpresë
se gjërat mund të lëvizin në
drejtimin e duhur me një rol
aktiv të Francës dhe
Gjermanisë në këtë proces, por
me mosmbajtjen e Samitit të
Parisit, a do të thotë se këto
vende kanë dështuar dhe BE-ja
nuk ka fuqi për zgjidhjen e
problemit ndërmjet Kosovës
dhe Serbisë? 
Krasniqi: Bashkimi Evropian
me krizat e brendshme që ka
është i pafuqishëm për të
imponuar një agjendë
imponuese për Serbinë me këtë
politikë që ka. BE-ja ka
kapacitete për t'i bërë presion
Serbisë, por nuk po i bën. Pra,
nuk po i bën presion me
iluzionin që ta mbajë në proces

për ta shkëputur disi nga Rusia
dhe ky është po ashtu një
iluzion shtesë sepse Serbia
tashmë është shndërruar në
shtet vasal të Rusisë. Vuiçiqi
vazhdimisht deklaron se para
çdo vendimi e telefonon
Putinin dhe merr mendimin e
tij dhe kjo i bie se ai është vasal
i Putinit dhe BE-ja nuk ka fuqi
imponuese mbi politikën e
Vuçiqit dhe të Beogradit.
Prandaj, politikanët tanë duhet
ta kuptojnë këtë realitet, duhet
të fokusohen në fuqizimin e
shtetit të Kosovës, në rritjen e
partneritetit me Shqipërinë,
Maqedoninë e Veriut dhe Malin
e Zi dhe në proceset integruese
në NATO e BE. Vetëm një fuqiz-
im i tillë substancial i Kosovës
dhe shqiptarëve mund të
shndërrohet në rrethanë për
t'ia imponuar Serbisë ndonjë
lëvizje nga qëndrimi i tanishëm
armiqësor që ka ndaj Kosovës. 

"Epoka ee rre": Jeni optimist se
nëse do të ketë një rol aktiv të
Shteteve të Bashkuara të
Amerikës do të mund të 
gjendej një zgjidhje e 
qëndrueshme në mes të dy
vendeve?
Krasniqi: Deri tash ai ka qenë
një qëndrim konfuz dhe 
qëndrim që realisht më shumë
ka inkurajuar lëvizjen e Serbisë
drejt Rusisë sesa drejt BE-së.
Unë besoj se administrata
amerikane do ta kuptojë se kjo
është një politikë e gabueshme
e presionit mbi Kosovën dhe
lajkatimit të Serbisë. Kështu
që, nëse kjo nuk ndryshon, do
të vijë deri tek ashpërsimi i
diskursit politik dhe veprimit
në Serbi, si dhe kjo do ta desta-
bilizonte në mënyrë të 
rrezikshme rajonin. Pra, edhe
politika e Shteteve të Bashkuara
të Amerikës (ShBA) në këtë
raport duhet të ndryshojë. 

"Epoka ee rre": Z. Krasniqi, nëse
vazhdohet me këtë status kohë,
çfarë do të ndodhë me
Kosovën?
Krasniqi: Me këtë status quo
Kosova duhet të mësohet të
jetojë siç jetojnë jo pak shtete
që kanë konteste me fqinjët.
Kontest me fqinjët ka edhe
Gjeorgjia, por është shtet i
pavarur. Kontest me fqinjët ka
edhe Ukraina, por është shtet i
pavarur. Konteste kanë edhe
Greqia me Turqinë, por janë
shtete të pavarura. Kosova nuk
duhet të sillet si fëmijë idhnak
që hidhërohet për lodra dhe
derisa nuk pajtohet, përplas
këmbët. Duhet ta kuptojmë se
Serbia është një shtet armiqësor
dhe nuk është e gatshme ta 
pranojë Kosovën, prandaj duhet
të fokusohemi në forcimin e
shtetit, forcimin e kombit 
shqiptar dhe në forcimin e 
integrimeve euroatlantike.

dëshiron marrëveshje me Kosovën

PRISHTINË, 224 QERSHOR (ER) -
Zëvendëskryeministri i parë
dhe ministri i Punëve të
Jashtme i Republikës së
Kosovës, Behgjet Pacolli, ka
pritur të hënën në takim
ambasadorin e Luksemburgut
në Kosovë, Paul Schmit, me të
cilin ka diskutuar për përkrah-
jen e procesit të integrimit. Me
këtë rast, ministri Pacolli ka

çmuar rolin e Luksemburgut në
përkrahjen dhe donacionet për
shtetndërtimin e Republikës së
Kosovës, duke shtuar se refor-
mat dhe fuqizimi i adminis-
tratës dhe asistenca për zba-
timin e MSA-së janë pikat e
forta të kësaj përkrahjeje.
Po ashtu, ministri ka falënderu-
ar ambasadorin Schmit për
vazhdimin e mbështetjes së

Luksemburgut në synimin e
Kosovës për t'u anëtarësuar në
Interpol dhe në organizatat e
tjera ndërkombëtare. "Me
përkrahjen tuaj dhe me
angazhimin tonë ne besojmë
fuqishëm dhe presim që së
shpejti të bëhemi aleat i juaji i
fortë në BE, NATO dhe në
aleancat e tjera demokratike",
është shprehur Pacolli.

Ndërsa ambasadori i
Luksemburgut në Kosovë, Paul
Schmit, ka theksuar rëndësinë
e zbatimit të MSA-së si dhe
reformën gjithëpërfshirëse e
cila rezulton jo vetëm me liber-
alizimin e vizave, por edhe me
proceset e tjera integruese si
anëtarësimi në organizatat
ndërkombëtare si dhe procesin
euroatlantik.

Pacolli: Luksemburgu mbetet
aleat i rëndësishëm për Kosovën

BUDVË, 224 QERSHOR (ER) -
Kryeprokurori i Shtetit,
Aleksandër Lumezi, është
duke marrë pjesë në
Konferencën Ndërkombëtare
të Kryetarëve të Gjykatave
Supreme dhe Prokurorëve të
Përgjithshëm e cila po mbahet
në Budvë të Malit të Zi. 
Qëllimi i kësaj konference
treditore, në të cilën janë duke

marrë pjesë kryetarë të
gjykatave supreme, prokurorë
të përgjithshëm dhe përfaqë-
sues të institucioneve të
drejtësisë nga ShBA-ja,
Austria, Hungaria, Turqia, Mali
i Zi, Maqedonia e Veriut,
Shqipëria, Kosova, Kroacia,
Lituania dhe Sllovenia, është
diskutimi për mbrojtjen
penale juridike dhe mekaniz-

mat e luftës kundër terror-
izmit, migracioneve të
paligjshme si dhe koordinimi i
ndihmës dhe bashkëpunimit
juridik ndërkombëtar ndërm-
jet shteteve pjesëmarrëse. 
Në këtë kontekst, krye-
prokurori Lumezi para fillimit
të kësaj konference është
takuar me kryeprokurorët nga
Turqia, Sllovenia, Mali i Zi,

Shqipëria, Austria dhe
Hungaria. Ndërsa pjesëmarrës
nga delegacioni i Kosovës në

këtë konferencë është edhe
kryetari i Gjykatës Supreme,
Enver Peci.

PRISHTINË, 224 QERSHOR (ER) -
Kryeministri i Kosovës, Ramush
Haradinaj, ka marrë pjesë të
hënën në promovimin e
ekspozitës dhe pullës postare
me portretin kushtuar 100-vje-
torit të Konferencës së Parisit
dhe angazhimit të presidentit
amerikan Woodrow Wilson dhe
qeverisë amerikane për t'i
mbrojtur të drejtat dhe
integritetin territorial të
Shqipërisë. Me këtë rast, kryem-
inistri Haradinaj ka thënë se në
kuadër të përvjetorëve të rëndë-
sishëm të jetës tonë si Kosovë,
por edhe të kombit tonë, ka
pasur nderin që para pak ditësh
të priste në Kosovë presidentin e
Amerikës, Bill Clinton,
sekretaren Madeleine Albright,
gjeneralin Wesley Clark dhe se
Kosova i ka nderuar këto figura

kyçe të Amerikës në zbatim të
pullës postare.
Kryeministri Haradinaj ka bërë
me dije se në atë kohë është
vënë në dijeni se një nderim i
këtillë do të bëhet edhe për
presidentin Wilson duke pasur
parasysh rolin e tij të rëndë-
sishëm në një periudhë të
rëndësishme të historisë së
kombit tonë. "Mendoj se një
sjellje e këtillë e jona falën-
deruese dhe shprehja e respektit
buron po ashtu nga ajo që përje-
tuam në vitin '99, kur Amerika i
priu NATO-s, duke ndërhyrë
dhe ndalur tragjedinë. Kjo
ndërhyrje bëri që populli i
Kosovës të shpëtohet, jeta e
njerëzve të pafajshëm të shpë-
tohet, të rikthehet shpresa", ka
thënë kryeministri Haradinaj,
duke theksuar se aeroplanët e

jetës i ndalen trenat e vdekjes
dhe tragjedinë në Kosovë.
Kjo ndalje e kësaj tragjedie, siç
veçoi kryeministri Haradinaj,
është një vepër e mirë së pari

për shqiptarët dhe se ky veprim
i NATO-s i ka bërë një nder të
madh edhe popullit serb, duke e
shpëtuar nga një krim më i
madh se ai që e kishte bërë deri

atëherë e që do të ishte një 
njollë më e zezë për historinë e
popullit serb. "Mendoj se 
falënderimin më të madh
Amerikës duhet t'ia bëj populli
serb dhe Serbia, sepse Amerika
nuk e la të ecë në rrugën e krimit
e cila do të ishte e keqja më e
madhe që do të mbahej në
mend në historinë e njerëzimit
pas Luftës së Dytë Botërore.
Duke qenë kështu, ndodhën dy
të mira: u shpëtua populli i
Kosovës, por u ndal edhe një e
keqe", ka deklaruar Haradinaj.
Një fjalë rasti ka mbajtur edhe
kryeshefi ekzekutiv i Postës së
Kosovës, Sejdi Hoxha, ndërkaq
të pranishëm ishin edhe minis-
tra, deputetë, personalitete nga
jeta politike dhe shoqërore si
dhe përfaqësues nga Ambasada
Amerikane. 

Promovohet pulla postare me figurën 
e ish-presidentit amerikan Woodrow Wilson

Qendresa RRAMA

PRISHTINË, 224 QERSHOR -
Kryeministri i Kosovës, Ramush
Haradinaj, mori pjesë të hënën
në pritjen e organizuar me
rastin e 24 qershorit, e shpallur
nga Qeveria e Kosovës si Dita
Memoriale e Komunitetit
Egjiptian në Republikën e
Kosovës e cila po mbahet në
kuadër të Javës së Egjiptianëve. 
Kryeministri Haradinaj fillim-
isht ka zhvilluar një takim me
përfaqësuesit e këtij komuniteti
të cilët i ka falënderuar për kon-
tributin që kanë dhënë për
Kosovën në të gjitha proceset.
Ndërkaq, në pritjen për nder të
këtij komuniteti, pasi ka falën-
deruar të gjithë për praninë,
kryeministri Haradinaj ka thek-
suar se ndihet i nderuar që në
Kosovë tani ka një datë ligjore të
shpallur nga Qeveria e Kosovës,
duke iu uruar këtij komuniteti
këtë datë. "Komuniteti egjiptian
është pjesë e jetës sonë, e vendit

tonë dhe me të drejtë e gëzon
edhe datën e  vet. Vërtet kemi
arritur disa suksese sa i përket
komunitetit egjiptian në
Kosovë. Në kabinetin qeverisës
kemi dy këshilltarë, njëri është i
përhershëm politik, tjetri është
për tema të dialogut dhe për
tema të të drejtave të komu-
niteteve. Kemi dy zëvendësmin-
istra por, nuk mjafton", ka thënë
kryeministri Haradinaj, duke
theksuar se kemi një gjendje të
vështirë në punësim, me

shpresën se do ta përmirësojnë
bashkërisht.
Ndër të tjera, kryeministri
Haradinaj ka pohuar se ka
vështirësi në çështjen e zgjid-
hjes së të drejtës së banimit.
Sipas kryeministrit Haradinaj,
Kosova është krijuar bashkërisht
falë edhe kontributit të këtij
komuniteti. "Paqen, shtetësinë
dhe demokracinë po i krijojmë
bashkë. Jemi partnerë të koali-
cionit qeverisës", ka thënë
Haradinaj.

Ambasadori i OSBE-së në
Kosovë, Jaan Braathu, ka thënë
se legjislacioni dhe Kushtetuta e
Kosovës parashohin më të
mirën për mbrojtjen e të drej-
tave të komuniteteve, duke
shtuar se duhet punuar së
bashku në mënyrë që ta zbato-
het ajo edhe pse, siç ka thënë ai,
është bërë përparim në vitet e
fundit.
Deputeti i Kuvendit të Kosovës,
Veton Berisha, pasi ka falën-
deruar kryeministrin Haradinaj

dhe Qeverinë e Kosovës për
shpalljen e Ditës Memoriale të
Egjiptianëve, ka thënë se ndihet
jashtëzakonisht mirë dhe i lum-
tur që në historinë e komunitetit
egjiptian, pikërisht në periud-
hën e tij si politikan dhe për-
faqësues i këtij komuniteti, po
ndodhin gjëra të bukura të cilat
komunitetit egjiptian në Ballkan
i kanë munguar. "Komuniteti
egjiptian ka nevojë për afërsi
institucionale, i duhet dora e
shtetit, i duhet dora e mundë-
sisë që të mbijetojë dhe të qën-
drojë vetëm në kuptimin që
komuniteti egjiptian është i gat-
shëm të marrë përgjegjësi të
reja", ka thënë deputeti Berisha.
Deputeti i Kuvendit të
Maqedonisë së Veriut, Rubin
Zemon, ka shprehur kënaqësinë
që sot ishte i pranishëm në një
çast të cilin ai e quajti historik
për komunitetin egjiptian në
Kosovë, duke theksuar se
Kosova është lidere në rajon për
respektimin e komuniteteve
dhe integrimin e tyre.

Kosova ka shënuar përparim në mbrojtjen 
e të drejtave të komuniteteve

Lumezi dhe Peci, pjesë e Konferencës
Ndërkombëtare të Kryetarëve të
Gjykatave Supreme në Budvë

Faton DDËRMAKU

PRISHTINË, 224 QERSHOR - Në një
seancë të jashtëzakonshme,
Kuvendi i Kosovës ka miratuar të
hënën raportin e Komisionit
Hetimor Parlamentar për
dëbimin e gjashtë shtetasve turq
në mars të vitit 2018. Me gjithë
kritikat dhe kundërshtimet që u
dhanë gjatë debatit nga
deputetë të Partisë Demokratike
të Kosovës (PDK) dhe grupit par-
lamentar 6+, raporti u miratua
me 59 vota për, dy kundër dhe
katër abstenime. Duke prezan-
tuar gjetjet e raportit, kryetari i
Komisionit Hetimor
Parlamentar, Xhelal Sveçla, ka
thënë se janë identifikuar 31
shkelje në procesin e, siç ka
thënë, jashtëligjshëm të dëbimit
të gjashtë shtetasve turq. 
Duke u thirrur në raportin heti-
mor, Sveçla ka pohuar se vendi-
mi për revokim të lejeqën-
drimeve në Kosovë dhe urdhri
për dëbim me forcë të shtetasve
turq ishin në kundërshtim me
ligjet, Kushtetutën e Kosovës
dhe konventat ndërkombëtare.
"Në raportin që kemi dorëzuar
kemi identifikuar 31 shkelje, të
cilat janë të njohura tashmë, si

dhe një listë rekomandimesh
për Kuvendin e Kosovës. Po
ashtu, duhet theksuar se në
kuadër të këtyre shkeljeve,
vendimet për revokim të leje-
qëndrimit dhe urdhrat për
largim me forcë janë nxjerrë
jashtëligjshëm, e këtë e konfir-
mon edhe vendimi i Gjykatës
Themelore në Prishtinë,
Departamenti Administrativ, e
cila ka anuluar këto vendime",
është shprehur Sveçla.
Ndërkaq deputeti i Lidhjes
Demokratike të Kosovës (LDK),
Driton Selmanaj, ka theksuar se
kjo ngjarje është rasti më ekla-
tant i shkeljes së çdo norme dhe
dispozite ligjore e kushtetuese
nga autoritetet shtetërore. Ai ka
thënë se gjatë operacionit
Agjencia Kosovare për
Inteligjencë (AKI) ka tejkaluar
mandatin e saj duke kryer autor-
izime policore. "AKI-ja ka marrë
autorizime policore, ka tejkaluar
mandatin e saj kushtetues, në
zyrat e Policisë së Kosovës kanë
hyrë agjentë të AKI-së dhe kanë
menaxhuar operacionin policor.
Policia në terren nuk ka komu-
nikuar me përgjegjësit e tyre,
shefat e tyre, kanë komunikuar
me dy agjentë të AKI-së, atyre u
kanë dhënë llogari, me ata janë

konsultuar. Kjo tregon se siguria
individuale dhe kombëtare në
Kosovë është në pikëpyetje
sepse AKI-ja është në gjendje t'i
suprimojë të gjitha institucionet
e tjera, por normalisht dikush
tjetër është mbi AKI-në, por të
cilin do ta them pak më vonë",
ka deklaruar Selmanaj.
Megjithëse ka thënë se në raport
nuk kanë dëshmi që pohojnë se
urdhri është dhënë nga presi-
denti Hashim Thaçi, deputeti
Selmanaj këtë përgjegjësi ia
hodhi presidentit. Ai tha se gjatë
intervistimit janë përballur me
mospërputhje të deklaratave
dhe dëshmi të rreme nga ish-
shefi i Policisë së Kosovës, tash
shef i AKI-së, Shpend Maxhuni,
dhe ish-shefi i AKI-së, Driton
Gashi, lidhur me atë se a ka qenë
në dijeni për operacionin kreu i
Policisë.
Deputeti i PDK-së, Hajdar Beqa,
ka thënë se janë të interesuar që
ky rast të zbardhet, por pati kriti-
ka për raportin, të cilin e quajti
jokredibil. Deputeti Beqa ka
thënë se në së paku tri raste
komisioni ka marrë dëshmi pa
kuorum që, sipas tij, i zhvleftë-
son provat sa të mos mund të
përdoren në raport. "Komisioni
në disa raste ka vepruar kundër
nenit 16, të Ligjit për hetim par-
lamentar, publiciteti i mbled-
hjeve të komisionit, nuk ka zbat-
uar në mënyrën e duhur çësht-
jen e seancave të mbyllura, të
administrimit të provave dhe të
ruajtjes së sekretit zyrtar.
Publikimi i informatave dhe
ecurisë së punës së komisionit,
nga kryesuesi dhe anëtarët e
komisionit, është bërë në

kundërshtim me Ligjin për
hetim parlamentar", ka thënë
Beqaj, i cili i ka replikuar
deputetit Driton Selmanaj, duke
thënë se nuk ka asnjë dëshmi që
e bën përgjegjës për urdhërd-
hënie presidentin Hashim
Thaçi. "Në asnjë rast nuk kemi
pasur që zotëri Thaçi apo një
zyrtar i lartë ka dhënë urdhër",
ka thënë Beqa.
Për dëbimin e turqve, presi-
dentin Thaçi përgjegjës e ka bërë
edhe deputeti i Lëvizjes
Vetëvendosje, Glauk Konjufca.
"Marrëdhëniet mes shtetit tonë
dhe çdo shteti tjetër duhet të
ndërtohen mbi parimet e reci-
procitetit, të partneritetit
strategjik, të interesave të për-
bashkëta dhe përfitimeve të
dyanshme, kurse nëse e shohim
se si ka ndodhur ky rast, atëherë
mund të konkulodojmë se
pushtetarët tanë kanë vendosur
një relacion të vasalitetit, mes
Kosovës dhe një pushteti politik
të një shteti tjetër. Kjo nuk duhet
të ndodhë dhe kjo e dëmton
Kosovën shumë", ka deklaruar
Konjufca.
Në emër të grupit parlamentar
të AAK-së ka folur deputeti
Muharrem Nitaj, i cili ka thek-
suar se pretendimet e
deputetëve, se presidenti
Hashim Thaçi është prapa këtij
operacioni, janë vetëm qën-
drime personale. "31 shkeljet që
janë evidentuar në raportin që
po votojmë sot janë argumentu-
ar në komision një për një dhe
janë tepër të qëndrueshme.
Kush ka qenë i informuar për
këtë operacion dhe kush e ka
ditur apo kush ka qenë urdhërd-

hënësi ose mbase gjithë kësaj
është presidenti Hashim Thaçi
ne nuk e dimë, por duhet ta pra-
nojmë që të gjithë se komisioni
hetimor nuk ka arritur ta argu-
mentojë asnjë prej këtyre pre-
tendimeve dhe deklaratat se
kush është urdhërdhënësi, ato
janë observime individuale dhe
s'janë pjesë të raportit", ka thënë
deputeti Nitaj.
Kurse deputeti Haxhi Shala në
emër të Nismës
Socialdemokrate ka pohuar se
në Komision janë munduar ta
bëjnë punën si duhet dhe të
zbardhet dëbimi i gjashtë shte-
tasve turq. "Prokuroria e gjykata
nuk janë të përfshira në këtë
proces, këtë e vërteton edhe
raporti. Ky raport as nuk konsta-
ton dhe as nuk vërteton
vlerësimin e AKI-së se personat
në fjalë paraqesin rrezik për sig-
urinë", ka deklaruar ai, duke
shtuar se Nisma e përkrah
raportin në fjalë.
Në mars të vitit të kaluar, me
kërkesë të autoriteteve turke,
autoritetet e Kosovës patën
arrestuar dhe dëbuar për në
Turqi gjashtë shtetas turq. Për
gjashtë shtetasit turq, Ankaraja
dyshon se janë anëtarë të orga-
nizatës "Hizmet", të udhëhe-
qësit fetar turk Fetullah Gulen.
Këtë të fundit autoritetet turke e
fajësojnë për një përpjekje për
grushtshtet në Turqi në vitin
2016. 
Më 28 qershor të vitit 2018
Kuvendi i Kosovës ka themeluar
Komisionin Hetimor
Parlamentar për ndriçimin e
rastit të dëbimit nga Kosova të
gjashtë shtetasve turq.

Kuvendi miraton raportin që konstaton
shkelje gjatë dëbimit të shtetasve turq

Kuvendi i Kosovës në një seancë të 
jashtëzakonshme ka miratuar të hënën raportin
e Komisionit Hetimor Parlamentar lidhur me
rastin e dëbimit të gjashtë shtetasve turq 
më 29 mars të vitit 2018, ku janë identifikuar
31 shkelje. Raporti është miratuar me 59 vota
për, dy kundër dhe katër abstenime

PRISHTINË, 224 QERSHOR (ER) -
Ministria e Tregtisë dhe
Industrisë përmes Agjencisë për
Investime dhe Përkrahjen e
Ndërmarrjeve në Kosovë
(KIESA), në bashkëpunim me
Ministrinë e Punëve të Jashtme,
Ambasadën e Republikës së
Kosovës në Vjenë dhe Rrjetin e
Bizneseve të Diasporës
Shqiptare në Zvicër, më 22 qer-
shor 2019 në Bern të Zvicrës
organizuan sesionin informues

"Klima e investimeve në
Kosovë".
Në këtë sesion informues u njof-
tuan bizneset pjesëmarrëse të
diasporës shqiptare në Zvicër
rreth shërbimeve të KIESA-s dhe
informatave statistikore të
shkëmbimit tregtar dhe inves-
timeve Kosovë - Zvicër. Gjatë
sesionit u bënë prezantime edhe
nga përfaqësues të Administratës
Tatimore, Agjencisë Kosovare të
Privatizimit si dhe Agjencisë së

Ushqimit dhe Veterinarisë.
Ndërsa Arbër Muhaxheri, drejtor
i Drejtorisë për Promovim të
Sektorit Privat në KIESA, para të
pranishmëve prezantoi sektorët
potencialë për investime në
Kosovë.
Pas sesionit përfaqësuesit e
KIESA-s kanë zhvilluar takimet
me bizneset pjesëmarrëse, ku
janë dhënë sqarime rreth
fushave të cilave kanë shprehur
interesim.

Mbahet ssesioni iinformues nnë ZZvicër mme ttemën ""Klima ee iinvestimeve nnë KKosovë"

PRISHTINË, 224 QERSHOR (ER) -
Kryeministri i Republikës së
Kosovës, Ramush Haradinaj, ka
pritur të hënën në takim një
grup fermerësh nga Komuna e
Ferizajt, të shoqëruar nga
deputeti i kësaj zone në
Kuvendin e Kosovës, Labinot
Tahiri, me të cilët ka shqyrtuar
modalitetet e kompensimit të
dëmeve të shkaktuara nga
breshëri në këtë anë.
Kryeministri Haradinaj ka thënë
se kërkesat e tyre për kompen-
simin e dëmeve të shkaktuara
nga breshëri do të trajtohen në
afat optimal. Ndër të tjera,
kryeministri Haradinaj theksoi
se qeveria e vendit do të ndër-
marrë hapa konkretë për kri-
jimin e një sistemi për kompen-
simin e dëmeve si një nismë e
iniciuar në ekzekutiv vitin e

kaluar dhe që nuk është trajtuar
asnjëherë më parë. "Qeveria e
vendit, duke qenë përherë në
mbështetje të fermerëve, do t'i
shqyrtojë në afat optimal të
gjitha mundësitë e trajtimit të
kësaj teme në mënyrë që çësht-
jet e ngritura nga ta të marrin
kujdesin e merituar!", ka thënë
kryeministri Haradinaj dhe ka
vlerësuar se qeveria është duke
punuar për krijimin e një fondi
të përhershëm për kompen-
simin e dëmeve të shkaktuara
nga fatkeqësitë natyrore dhe për
aktivizimin e sistemeve mbro-
jtëse. Nga ana e tyre, fermerët
falënderuan kryeministrin
Haradinaj për gatishmërinë që
t'i dëgjojë shqetësimet dhe
kërkesat e tyre dhe kërkuan që
ato të shqyrtohen sa më parë që
është e mundur.

PRISHTINË, 224 QERSHOR (ER) -
Ministri i Zhvillimit Ekonomik,
Valdrin Lluka, ka pritur të
hënën në takim Henrik
Selstam, kryeshef ekzekutiv
nga kompania "Scand Green
Energy", i cili ishte i interesuar
të investojë në Kosovë në 
sektorin e energjisë së 
ripërtrishme. 
"Scand Green Energy" është
kompani norvegjeze e cila ka
më shumë se 30 vjet përvojë në
prodhimin e kimikateve dhe
ka fabrika në vende të
ndryshme të botës si,
Sllovakia, Danimarka dhe
Gjermania.
Henrik  Selstam, së bashku me
delegacionin, vizituan min-
istrin Lluka me qëllim që të
informohen rreth fushës së
riciklimit të mbeturinave me
qëllim të prodhimit të
energjisë. 
Kreu i MZhE-së, Valdrin Lluka,
i ka informuar mysafirët rreth
gjendjes së këtij sektori dhe
për mundësitë e investimit në
Kosovë, përkatësisht në këtë

fushë. "Sektori i riciklimit të
mbeturinave është prej sek-
torëve që ka potencial shumë
të madh, mirëpo ka më së

paku zhvillim në Kosovë.
Qeveria e Kosovës është
shumë e interesuar ta zhvillojë
më tepër këtë fushë. Janë dy

mundësi që të investohet: e
para është që investimi të jetë
në bashkëpunim me Qeverinë
e Kosovës, si aksionare krye-

sore me 51 për qind, e cila
lehtëson përfitimin e granteve
nga fondet IPA. Mundësia e
dytë është që kompania e
vetme të investojë përmes
Ligjit për Investime
Strategjike", ka thënë Lluka. 
Henrik Selstam ka falënderuar
ministrin për informacionet e
dhëna, duke thënë se "Scand
Green Energy" është duke
shikuar të investojë rreth 65
milionë euro në Kosovë. "Ne
jemi shumë të interesuar të
investojmë në Kosovë për
shkak të potencialit që ofron ky
vend. Sipas studimeve prelim-
inare që kemi bërë, parashihet
që nga 50 deri në 65 milionë
euro të investohen në Kosovë
duke ndërtuar një termocentral
për riciklimin e mbeturinave",
ka deklaruar Selstam. 
Kreu i MZhE-së ka falënderuar
përfaqësuesit e kësaj 
kompanie që kanë zgjedhur
Kosovën si vend të mundshëm
për realizimin e këtij investimi
dhe u ka ofruar përkrahje për
realizimin e këtij projekti.

Haradinaj: Qeveria do t’u 
qëndrojë afër fermerëve

Kompania norvegjeze, e interesuar për
investime në menaxhimin e mbeturinave

PRISHTINË, 224 QERSHOR (ER) -
Ministria e Tregtisë dhe
Industrisë përmes Agjencisë
për Investime dhe Përkrahjen e
Ndërmarrjeve në Kosovë
(KIESA), së bashku me kompani
nga Kosova, po marrin pjesë në
panairin "Fancy Food Show" në
Nju Jork, i cili po mbahet nga
data 23 deri më 25 qershor.
Në këtë panair, krahas mbi 2
600 kompanive ndërkom-
bëtare, produktet e tyre po i

promovojnë edhe kompanitë
nga Kosova falë mbështetjes
dhe organizimit nga
MTI/KIESA. 
Kompanitë kosovare përmes
kontakteve direkte dhe
takimeve me ndërmarrës nga
ShBA-ja dhe vendet e
ndryshme të botës synojnë
depërtimin e produkteve të tyre,
me theks të veçantë rritjen e
eksportit dhe të ndikojnë në
zhvillimin ekonomik të vendit

tonë.
Ky panair është një mundësi e
mirë për kompanitë kosovare të
njihen për së afërmi me trendët
e industrisë ndërkombëtare
dhe të lidhin marrëveshje
eksporti në të ardhmen. Standi i
Kosovës po vizitohet nga blerës,
distributorë dhe agjentë shit-
jesh nga shtete të ndryshme të
botës të cilët po njoftohen me
produktet dhe mundësitë që
ofron Kosova për të bërë biznes.

Produktet ‘‘Made iin KKosova’ ssynojnë ttregun aamerikan

Albulena SS. MMAVRAJ

PRISHTINË, 224 QERSHOR - Bordi i
Telekomit të Kosovës ka marrë
vendim ta ndërpresë kontratën
me kompaninë "Z-Mobile",
duke konsideruar se kjo kontratë
e nënshkruar dhjetë vjet më
parë ka rezultuar të jetë e
dëmshme për Telekomin dhe e
ka futur në krizë financiare.
Lajmin për shkëputjen e kon-
tratës e ka bërë me dije të hënën
kryeshefi ekzekutiv i Telekomit
të Kosovës, Bedri Istrefi, gjatë një
proteste të punëtorëve të

sindikatës së kësaj kompanie.
"Jemi ende duke diskutuar edhe
në aspektin financiar. Kemi kon-
traktuar një kompani ndërkom-
bëtare që të bëjë një analizë
financiare, ku si raport prelimi-
nar ka dalë pozitiv sa i përket
Telekomit, në të njëjtën kohë
kemi pranuar edhe një njoftim
zyrtar nga ekspertiza e jashtme
ligjore ku na jep të drejtën që ne
si Telekom ta njoftojmë opera-
torin 'Z-Mobile' për shkëputjen
e kontratës nga data 30 korrik",
ka thënë Istrefi.
Kryetari i Federatës Sindikale të
Postë-Telekomit të Kosovës,

Lamih Balaj, ka thënë se punë-
torët janë të bashkuar dhe të
vendosur ta largojnë krimin e
korrupsionin nga Telekomi
pavarësisht prej çmimit që
duhet të paguajnë. "FSP-PTK
bashkë me punëtorët janë të
bashkuar si asnjëherë më parë
që njëherë e përgjithmonë ta
largojmë krimin dhe korrupsion-
in nga Telekomi i Kosovës. Data
30 korrik 2019 është dita kur
Telekomi do të lirohet nga kon-
trata me 'Z-Mobile'", ka thënë
Balaj.
Qindra punëtorë të Telekomit të
Kosovës kanë dalë të hënën për të
protestuar përpara objektit në
lagjen "Dardania" kundër
vazhdimit të kontratës me "Z-
Mobile". Ata kanë mbajtur në
duar disa pankarta me
mbishkrimin: "Hienat jashtë
Telekomit", "Vala e Kosovës e fiti-

mi i Z-Mobile", "Fol me zë, vjedh
pa zë", si dhe "'Z-Mobile', kor-
rupsion me pako pa limit".
Telekomi i Kosovës dhe kompa-
nia "Z-Mobile" në vazhdimësi
kanë pasur mosmarrëveshje në
lidhje me kontratën.
Mospajtimet mes palëve kishin
nisur kur "Z-Mobile" ka kërkuar
numra shtesë. 
Çështja kishte shkuar në
Arbitrazh dhe më pas Gjykata e
Prishtinës kishte vendosur në
favor të kompanisë "Z- Mobile".
Ndërkohë, për dëmin e shkaktu-
ar, Telekomi obligohej t'i jepte
numra shtesë "Z-Mobile", t'i
ofronte shërbimet 3G dhe 4G dhe
të paguante një gjobë rreth 26
milionë eurosh në emër të
shpagimit të dëmit, fitimit të
humbur dhe shpenzimeve të
procedurës së arbitrazhit.
Kompania "Z-Mobile" kishte

kërkuar që borxhi prej 26 milionë
eurosh të paguhet, në të
kundërtën do të fillohen proce-
durat e përmbarimit, që nënkup-
ton mbylljen e llogarive bankare të
Telekomit të Kosovës.
Qeveria fillimisht kishte shqyrtuar
mundësitë financiare për ta
paguar borxhin në mënyrë që ta
shpëtonte Telekomin nga falimen-
timi, por që nuk e kishte bërë një
gjë të tillë.
Kryeministri i Kosovës, Ramush
Haradinaj, pati deklaruar se qeve-
ria nuk do ta paguajë këtë borxh.
Telekomi i Kosovës është kompani
publike e transformuar në shoqëri
aksionare, në të cilën operon tele-
fonia fikse dhe ajo mobile Vala. 
Operatori Vala ka mbi 1.2 milion
konsumatorë në nivel vendi. Kjo
kompani ka përafërsisht 2 400
punonjës, kurse paga mesatare
llogaritet të jetë mbi 730 euro.

Telekomi shkëput 
kontratën me ‘Z-Mobile’

Kontrata dhjetëvjeçare e Telekomit të
Kosovës me kompaninë "Z-Mobile" do të
shkëputet më 30 korrik. Kështu ka bërë me
dije të hënën kryeshefi i Telekomit të
Kosovës, Bedri Istrefi

PRISHTINË, 224 QERSHOR (ER) -
Gjykata Supreme e Kosovës ka
vendosur ta kthejë në rigjykim
rastin e Pjetër Ndrecajt, i cili
është dënuar me burgim të
përjetshëm për shkak të vrasjes
së gruas dhe vajzës së tij.
"Kolegji i Gjykatës Supreme, në
çështjen penale kundër të
akuzuarit P. N. nga Gjakova,
për shkak të veprës penale
vrasje e rëndë dhe veprës
penale mbajtja në pronësi,
kontroll, posedim të paautor-
izuar të armëve, duke vendosur
përkitazi me ankesën e mbro-
jtësit të akuzuar, paraqitur
kundër aktgjykimit të Gjykatës

Themelore në Gjakovë, të datës
19 nëntor 2018 dhe aktgjykimit
të Gjykatës së Apelit, të datës
31 janar 2019, në seancën e
kolegjit, të mbajtur më 16 maj
2019, ka aprovuar ankesën e
mbrojtësit të të akuzuarit P. N.
dhe ka anuluar aktgjykimin e
Gjykatës Themelore në
Gjakovë dhe aktgjykimin e
Gjykatës së Apelit dhe çështjen
ia ka kthyer Gjykatës së
Shkallës së Parë në rivendosje.
Ndaj të akuzuarit P. N. është
vazhduar paraburgimi", është
thënë në njoftimin e Gjykatës
Supreme të Kosovës. 
Sipas këtij njoftimi, Kolegji i

Gjykatës Supreme ka gjetur se
aktgjykimi i shkallës së parë
është i përfshirë me shkelje

esenciale të dispozitave të pro-
cedurës penale. "Me kthimin e
çështjes në rivendosje, sipas

Gjykatës Supreme, Gjykata e
Shkallës së Parë, në aspektin
formal, duhet të nisë nga
shqyrtimi fillestar, mirëpo të
mos e pranojë fajësinë në
rrethana të një deklarimi të
ngjashëm nga ana e të
akuzuarit në raport me vrasjen
e vajzës së tij, por çështja të
kalojë në shqyrtim gjyqësor,
për t'i sqaruar rrethanat e vras-
jes në aspektin subjektiv-
forma e fajit, e pastaj të marrë
një vendim të drejtë dhe të
ligjshëm në këtë çështje pena-
lo-juridike", është theksuar në
njoftimin e Gjykatës Supreme
të Kosovës.

MITROVICË, 224 QERSHOR (ER) - Në
vazhdën e aktiviteteve të punës
së organizuar nëpër burgje, të
burgosurit e Qendrës së
Paraburgimit në Mitrovicë kanë
punuar rreth njëqind karrige
dhe tavolina. "Qëllimi i punës
së organizuar në burg është
mbajtja dhe zhvillimi i aftësisë
profesionale dhe kapacitetit të
punës së të burgosurit. Kjo 
përmirëson mundësitë e të bur-

gosurit për të jetuar edhe pas
lirimit. Përveç kësaj, puna 
normalizon jetën e përditshme
në burg", është thënë në 
njoftimin e Shërbimit
Korrektues të Kosovës (ShKK). 
Secili punim i kryer nga të 
burgosurit në punëtoritë e
ShKK-së kryesisht përdoret për
nevojat e qendrave korrektuese
dhe atyre të paraburgimit. Disa
prej tyre jepen edhe donacion.

Të burgosurit
punuan rreth 100
karrige dhe tavolina

Kthehet në rigjykim rasti i Pjetër Ndrecajt, 
i dënuar me burgim të përjetshëm

MITROVICË, 224 QERSHOR (ER) - Të
hënën është mbajtur mbledhja
e radhës e Bordit të Drejtorëve
të Komunës së Mitrovicës e cila
është drejtuar nga nënkryetari
Faruk Mujka. Në këtë mbledhje
auditori komunal, Nexhat
Barani, ka njoftuar ekzekutivin

lidhur me planin e veprimit për
implementimin e reko-
mandimeve nga raportet e Zyrës
Kombëtare të Auditimit për vitet
2017 dhe 2018. Auditori Barani
ka theksuar se ky plan do të har-
tohet së bashku me kryetarin si
dhe drejtoritë komunale të

Mitrovicës.
Ndërsa drejtori i Financave,
Shukri Gashi, gjatës kësaj
mbledhje ka shpalosur
inkasimin e të hyrave vetjake
për periudhën janar-maj të këtij
viti. "Komuna e Mitrovicës për
periudhën raportuese janar-

maj 2019 ka arritur të inkasojë
të hyra vetjake në vlerë
1030056.33 euro apo 100.31 për
qind të planifikimit për këtë
periudhë, ndërsa në krahasim
me periudhën e njëjtë
raportuese të vitit paraprak,
komuna ka shënuar rritje në

inkasimin e të hyrave në shumën
prej 225455.34 eurosh apo 28.02
për qind", ka thënë drejtori
Gashi. Ai ka bërë me dije se
Drejtoria e Urbanizmit si dhe
Drejtoria e Bujqësisë kanë arritur
ta sigurojnë përqindjen më të
madhe sa i përket inkasimit të të
hyrave vetjake për këtë periudhe
raportuese.
Ndërsa krahasuar në vlera,
Drejtoria e Urbanizmit dhe
Drejtoria e Financave dhe
Zhvillimit Ekonomik kanë arritur
t'i inkasojnë vlerat më të mëdha,
ku Drejtoria e Urbanizmit merr
pjesë me 33.59 për qind, ndërsa
Drejtoria e Financave me 33.40
për qind në totalin e inkasuar. Në
anën tjetër, Hysni Ahmeti, drej-
tor i Inspeksionit, ka theksuar se
në bashkëpunim me Policinë e
Kosovës, më 21. 06. 2019 ka
inspektuar lokalet që shkaktojnë
zhurmë në orët e vona të
mbrëmjes. Drejtori Ahmeti ka
thënë se pronarët e lokaleve
duhet t'i kenë parasysh ligjet dhe
rregulloret në fuqi në mënyrë që
të mos detyrohemi t'u shqipto-
jmë gjoba që do t'i dëmtonin
bizneset e tyre.

Komuna e Mitrovicës ka shënuar 
rritje në inkasimin e të hyrave

Nusret PPLLANA

Inteligjenca e kulluar e njeriut
nuk e njeh formën provokuese
si një mënyrë të marrëdhënieve
në shoqëri, përkundrazi, jo
vetëm që nuk e ushqen, por e
lufton dhe e dënon atë si një
reaktiv inferior. Provokimi poli-
tik është armë e mendjeve infe-
riore që përdoret për ta nxitur
apo përshkallëzuar konfliktin
mes "palëve". Ajo është arma e
preferuar e diktatorëve ose dik-
taturave për të bërë trysni mbi
kundërshtarin, nganjëherë
shërben edhe për ta trimëruar
veten në situata paniku.
Provokimi politik nuk është
komponent i formimit estetik
sepse, në thelb, estetika është
nëna e etikës, funksioni i së
cilës është ta ngrejë cilësinë e
komunikimit të individit në
nivelet më të larta, duke mos e
lënë të bjerë në banalitete dhe
veprime të ulëta për qëllime
meskine, anakronike, diabolike
që prishin ekuilibrat brenda një
shoqërie, aq më tepër kur këta
ekuilibra janë tejet të brishtë,
siç është rasti i shoqërisë sonë
që kërkon të krijojë një vetësig-
uri dhe mbijetesë.
Gjithë këto ditë kam ndjekur
me vëmendje provokimet e një
qeverie dhe një kryeministri në
panik. Qetësia e shtirë dhe
batutat e dala boje, padisin
shformimin e amalgamës së një
klani aventurier që është duke u
vetëgremisur. Arrestimet poli-

tike janë forma më evidente e
degradimit të një qeverie dikta-
toriale, e cila mund të arrestojë,
të godasë, të helmojë dhe të
shtypë përkohësisht me mjetet
e dhunshme masat, por kurrë
nuk mund të fitojë mbi lirinë!
Çdo njeri që ka lexuar historitë
e diktaturave, e di mirë çfarë
është dallga e lirisë: fundin e
turpshëm të diktatorëve, mbase
dhe të tmerrshëm. Një filozof (!)
thotë: "Populli që rrihet pret të
ngre krye"! Këtë thënie pothua-
jse e ka harruar klasa e politikës
shqiptare, veçanërisht
"Rilindja" e Ramës.
Pjesë e turpshme e provokimit
politik u bë e ashtuquajtura
"Opozita e Re", teprica listërore
që mbiu në Parlament nga fara
e "Rilindjes", e që po i shërben
Ramës si helmetë për t'i ruajtur
kokën. Ky formacion pa iden-
titet, i përbërë nga individë që
hiqen si të zgjedhurit e popullit
dhe flasin në emër të elek-
toratit, megjithëse
propocionalë në lista pa bal-
lafaqim e personalitet
hipotekalpolitik, është një tjetër
dëshmi e disfunksionit të
demokracisë tek ne, që tregon
se sa serioze dhe emergjente
është situata politike në vendin
tonë. Përveç dy anëtarëve të
listës emërore të Opozitës së Re,
asnjë tjetër nuk ka fuqi për të
kandiduar pa siglën e Partisë
Demokratike apo të LSI… Të
gjendur aksidentalisht në
Parlament, në karriget e rresh-
tuara në krahun e opozitës, ata
flasin për një moral opozitar që,
përveçse nuk është opozitar,
nuk është as fare moral por,
thjesht, një prostitucion politik,
që ka për qëllim të krijojë një
imazh "normaliteti" të
ligjvënësit, aq më tepër sot kur
kauza e opozitarizmit është
kryeçështja e ditës në Shqipëri.

Dublimi i opozitës është
gjithashtu akti më i shëmtuar
politik që pas shembjes së dik-
taturës në Shqipëri. Asnjë ish-
kryeministër nuk e ka tentuar e,
ndoshta, as që e ka çuar ndër-
mend këtë skenar. Ky lloj
"legjitimiteti" i një parlamenti
ilegjitim, që ka humbur çdo lloj
sensi logjik para një opinioni të
shëndoshë, është shndërruar
në një grotesk që ngjall njëher-
azi gaz dhe trishtim! Vallë kjo
është elita e ndërgjegjes së
nacionit?! Jo! Atëherë pse jemi
katandisur në këtë gjendje?
Epo… Shqipëri hesapi. Në
Kuvend mund të shkojë
gjithkush! Në traditën tonë
etnike, në Kuvend shkonin
vërtet të gjithë, por protagonist
nuk mund të ishte gjithkush.
Flisnin të urtët, trimat dhe të
tjerët dëgjonin dhe bindeshin.
Vendosej për të mirën e
përgjithshme dhe zbatohej me
vullnet nga të gjithë. Parlamenti
aktual është i atillë si rezultat i
devijimit nga demokracia.
Sepse demokracia e vërtetë nuk
definohet nga numrat. Po të
ishte për numrat atëherë rekor-
di iu përket diktaturave.
Rasti i provokimit të presidentit
të Republikës për shkarkim
është tjetër dëshmi se rendi
kushtetues në Shqipëri ka rënë.
Vendi ka shkuar nga republika
parlamentare drejt asaj kryemi-
nistrore të tipit musolinian. Të
gjitha institucionet ligjzbatuese
në vend, që nga policia e deri te
Komisioni Qendror i Zgjedhjeve,
po iu binden verbërisht
urdhrave të kryeministrit, edhe
pse e dinë se veprimi i tyre është
shkelje flagrante e ligjit, ndërko-
hë që në kushtet e mungesës së
Gjykatës Kushtetuese çdo sulm
ndaj institucionit të presidentit
s'është tjetër veçse grusht shteti.
Vetëm kjo Gjykatë ka të drejtë t'i

shqyrtojë vendimet e
Presidentit gjatë ushtrimit të
kompetencave të tij.
Aventurierët rozë vazhdojnë
revanshin… nuk ndalen, duke
matur pulsin opozitar me
instrumentin kriminal të pro-
vokimit, për të parë se sa duron
opozita? Tani Ramëzinjtë po
përgatiten që të nxjerrin një
"ligj" të ri puro komunist, sipas
të cilit, njerëzve që protestojnë
kundër Komisioneve zgjedhore
t'u ndalohet dalja jashtë atdheut
për 5 deri 10 vjet. Ky është
budallallëku dhe çmenduria më
e madhe që mund të kem
dëgjuar ndonjëherë. Shkelje fla-
grante e të drejtave të njeriut!!!
Arrestimi i më se 190
protestuesve të opozitës, kër-
cënimi i Bashës me pisllëqet e
teneqexhiut, arrestimi i ish-
deputetit Bardh Spahia, pro-
vokon opozitën për t'u rënë
trumbetave deri në skajin e fun-
dit…, që pastaj klani socialist të
shfajësohet në arenën
ndërkombëtare: "E shikoni, nuk
ishte faji ynë…!!!".
Në Shkodrën dhe Kavajën e
demokracisë po zhvillohen për-
leshje midis  protestuesve e
policisë politike, gjithashtu dhe
në qytete të tjera si Tropojë,
Kukës etj. Në Shkodër, kryetarja
e Bashkisë nuk i dha leje Edi
Ramës për ta zhvilluar mitingun
në një nga sheshet kryesore të
qytetit. Ai e zhvilloi me dhunë
(rreth një mijë forca policie
ishin bërë kordon për t'i
bllokuar protestuesit) duke
thyer ligjin. Ligjin duhet ta zba-
tojnë të tjerët, por ai jo?!
Provokim i hapur për gjakderd-
hje! Voltana Azemi, kryetare
Bashkie, autoritetplot, një zonjë
e nderuar që vjen nga një  famil-
je e persekutuar, e cila u shqua
që më 2 prill 1991, si një
trimëreshë antikomuniste, tani

ajo hahet dhëmb për dhëmb me
Ramëziun, një laraman në shpirt
dhe në psikë. Rama, që deri dje
mburrej për mjeshtërinë e tij në
artin e provokimit, tashmë duket
se ka dalë fare jashtë kontrollit. I
provokuar nga kriza që ka shkak-
tuar vetë, ai përpiqet të kapet
pas imazhit të mbështetjes
perëndimore duke shfrytëzuar
për këtë deri dhe agjendën e
rutinës diplomatike. Mos men-
don ai se ka në krah Perëndimin
dhe duhet t'i hipë në shpinë
opozitës?! Një gjë nuk e di ai dhe
diletantët politikanë dhe  nuk e
kuptuan kurrë, se Perëndimi,
bën rokadën sipas situatave,
bile, kur mendon se i ke fituar
dhe i ke  miq… papritmas i hum-
bet, sepse ata i kanë të shenjta
parimet e lirisë dhe nuk i shkelin
kurrë.
Provokimi politik është lojë e
mendjeve inferiore që moleps
rangun më të ulët të shoqërisë
civile, politike dhe ushtarake, të
cilët nuk janë kurrë në gjendje të
ngrihen në nivelin e lidershipit
intelektual bashkëkohor, për t'i
shërbyer filozofisë së
bashkëpunimit, zhvillimit, sta-
bilitetit dhe qeverisjes se një
shteti sipas parimeve dhe stan-
dardeve të demokracisë së
vërtetë. Prandaj Shqipëria zvar-
ritet në agoni, duke kaluar nga
ekstremi në ekstrem.
Shqiptarët do t'i gëzojnë frytet e
lirisë vetëm atëherë kur pushte-
tarët e tyre të kuptojnë se
respekti për kundërshtarin poli-
tik është një nga vlerat më të
larta që kultivon demokracia.
Këtë virtyt e gëzojnë natyrisht
vetëm liderët e emancipuar, por
jo provokatorët e konflikteve
politike, që synojnë ta zgjasin
pushtetin nëpërmjet zgjatjes
dhe thellimit të krizës politike e
cila i ka zënë frymën mbarë
shoqërisë sonë.

RAHOVEC, 224 QERSHOR (ER) - Në
Komunën e Rahovecit nga e
hëna ka filluar regjistrimi i
nxënësve në shkollat e mesme,
në klasat e dhjeta, në tri gjim-
naze "12 Maji", në fshatin
Ratkoc, "Ukshin Hoti" në
fshatin Krushë e Madhe dhe
në Shkollën e Mesme

Profesionale "Selajdin
Mullabazi-Mici".  
Afati për paraqitjen e dokumenteve
dhe shpalljen e rezultateve për
gjimnaze dhe shkollën 
profesionale për vitin shkollor
2019/2020 bëhet më 24, 25 dhe
26 qershor 2019 në lokalet e
shkollës amë, ku nxënësit

dëshirojnë të regjistrohen,
duke filluar nga ora 8:00 deri
në orën 16:00.
Sipas planifikimeve të tri
shkollave të mesme dhe një
shkolle të mesme profesionale,
në klasat e dhjeta planifikohen
të regjistrohen mbi 937 nxënës
të ndarë në 31 paralele.

Në Komunën e Rahovecit ka
filluar regjistrimi i nxënësve
në klasat e dhjeta 

PROVOKIMI, 
ARMË E MENDJEVE 

INFERIORE

Sabile
KEÇMEZI-

BASHA

Derisa polici i tre-
gonte nënës se
çfarë kishte

ndodhur me babanë, unë, krejt e
dalë jashtë vetes, u sula shkallëve pa
ditur se ku po shkoja. Gurmazi filloi
të më shteronte e frymëmarrja të më
rëndonte. Nuk e di se si kam mbër-
ritur deri te vetura e babait, por më
kujtohet se në veturë nuk e shihja
atë. E pritja se do ta gjeja duke
rënkuar nga plagët e marra dhe do të
më shikonte trishtueshëm duke u
munduar të më buzëqeshte siç
dinte vetëm ai, të buzëqeshte, e unë
- Martina, do t'i dëshmoja se sa e
fuqishme jam. Do ta merrja për
krahësh dhe do ta dërgoja deri në
shtëpi, do t'ia jepja përkrahjen që
vetëm ai e meritonte.
Shikoja rrotull se ku mund të
ishte...ku mund të ishte babai im që
nuk ishte në ulësen e parë, ku zakon-
isht isha mësuar ta shihja. Babi  nuk
ishte as në ulëset e prapme. Hapa
derën, por nuk e di edhe sot çka më
shtyri ta hapja derën e veturës, dhe
ngela e shtangur. O Zot, ç'të shihja,
babai im i kruspullosur ishte i shtrirë
në ç'oshën e makinës, i mbuluar me
një batanije ngjyrë dheu të vjetër.
Sytë i kishte të mbyllur, fytyrën e
gjakosur dhe njërën dorë e kishte
zënë nën sqetull, thuajse nga aty po
kërkonte diçka shumë të rëndë-
sishme e të vlefshme. Trupi m'u
ligështua, bota m'u errësua dhe
thirra sa munda:
- Babiiiiiiiii... O babiiiiii, - por ai nuk
më dëgjoi. Pastaj... pastaj dikush më
kapi për krahësh dhe më tërhoqi
zvarrë... zvarrë... më tërhoqi fort, sa
më dhembën krahët, duke u mund-
uar që me çdo kusht të më largonte
nga aty. Pastaj... pastaj nuk e di se
çfarë ka ndodhur... Nuk e di se kush
e solli babanë brenda... Kush e kishte
futur në dhomën e ditës... Kush e
kishte pastruar e ndërruar rrobat e
gjakosura... Kush e kishte shtrirë në
mes të dhomës dhe kush i kishte
lajmëruar gjithë ata njerëz dhe se si
aq shpejt kishin ardhur... ata. 
M'u duk se i tërë qyteti ishte sulur në
shtëpinë tonë. Vinin edhe të tjerë...
edhe të tjerë... vinin si lumi, vrunduj-
vrunduj dhe nuk u ndalnin. Vinin
grumbuj, të njohur e të panjohur.
Disa nga ata qëndronin në oborr
dhe bisedonin pa zë duke shikuar në
drejtim të policëve që qëndronin më
tej oborrit, të cilët survejonin çdo gjë.
Disa të tjerë me zë të ulët e komen-
tonin likuidimin e babait. Por, që të
gjithë ishin të heshtur dhe të zymtë.
Heshtje... heshtje varri brenda, në
mua, heshtje mortore në qytetin me
zymtësi vjeshte. Heshtja më tmer-
ronte. Më fuste frikën, më luante
mendsh. Kisha përshtypjen se në
çdo çast diçka do të ndodhte dhe
hijet e zeza do më rrëmbejnë mua,
do të ma kollofisin edhe vëllanë, do
të më shastisin edhe motrën...
edhe... edhe... shtëpinë... do ma
ndynë, qytetin do ma përdhunojnë
dhe tërë Vendin e Shqipeve. Në këtë
mjegullnajë kujtimesh përpiqesha
të kuptoja diçka... i picërroja sytë dhe
i curroja veshët, por... vetëm silueta
të zbehta shihja para syve.
Dikur... vonë... shumë vonë, hetova

se sa të shushatur e të sfilitur ishin
xhaxhallarët. Ata pranonin ngushël-
limet nga njerëzit që vinin, përqafo-
heshin vëllazërisht me ta, duke mos
folur asnjë fjalë... Disa të tjerë, me
gjasë ishin shokët e babait që shpesh
kishte rastisur t'i takoja në bibliotekë
duke biseduar shtruar në mes vete.
E, ata, gdhendnin ca dërrasa... dër-
rasa... e pse bash dërrasa... Unë nuk
kuptoja asgjë se për ç'farë hynin në
punë tani dërrasat. Vetëm nëna,
edhe pse ishte e zbehur, megjithatë
m'u duk nga të gjithë ne, se ishte e
esëllt. Çdo gjë vëzhgonte dhe çdo gjë
kishte nën kontroll. E shihja se si
fliste me ca burra që kishin ardhur
pak më vonë dhe ma merrte mend-
ja se çfarë bisedonte me ta. I lëvizte
duart, e herë pas here prekte ballin
që e kishte një ves të kahershëm.
Pastaj... shkonte për të biseduar me
kunetër, që i donte shumë, e më
vonë e shihja duke përqafuar Gjonin
e vogël dhe dhembshëm, shumë
dhembshëm më shikonte mua. E
unë... unë isha strukur e rrudhur
galuc në pragun e derës pa qenë e
zonja që të qëndroja në këmbë...
duke menduar se e tërë kjo që po
shihja... po më fanitej... vegim ishte...
dhe pritja çdo moment që të zgjohe-
sha nga kjo kllapi që nuk më linte që
t'i hapja sytë që djegin. Pritja me
padurim që në shtratin dysh ta shih-
ja babanë duke fjetur. Pastaj t'i hid-
hesha në qafë, t'i tregoja për ëndrrën
e kuqe që më kishte prishur gjumin
mbrëmë. Por... assesi të dal nga kjo
kllapi e pafundme...
Njerëzit edhe më tej vinin e shkonin,
shkonin e vinin gjithandej duke
shpërndarë lajmin se Lirë Thaçin e
kishte likuiduar policia barbare...
Erdhën shumë njerëz, aq shumë
njerëz... sa nuk i zinte oborri. Bile,
disa nga ata qëndronin në rrugë.
Ata... pritnin... pritnin... ashtu të hes-
htur duke shikuar nga majat e
maleve... Pse nuk më fanitesh bile në
ëndërr... bërtita me zë... sa munda.
Në odën ku qëndronte i shtrirë
babai, disa nga gratë vajtonin me zë
dhe rendisnin fjalë e fjali që ta këpus-
nin shpirtin. Nënëlokja i qëndronte
te koka dhe herë pas here me
ngadalë grihte shaminë që e kishin
mbuluar, zbulonte pakëz fytyrën e tij
dhe e shikonte fshehurazi... ofshante
dhembshëm duke i fshirë lotët me
faculetën, borë të bardhë. Motra e
madhe e babait qante pa zë, me
kokën e varur që më ngjante në një
drenushë të plagosur. E tërë pamja
që shihja ishte trishtuese, e
llahtarshme dhe lebetitëse... Të tëra
gratë që vinin dhe ato që ishin aty,
ishin veshur me të zeza, por... ama
në koka kishin vu shamia të bardha
dhe deri atëherë, nuk më kishte
rastisur të shkoja në ndonjë mort
dhe nuk kisha haber se kjo veshje
pse ishte e tillë... Por, gjatë ceremon-
isë së varrimit nëna iu kishte treguar
grave, se babai e kishte lënë me
gojën e vet, që gratë mos të vënë
shamia të zeza në kokë dhe ashtu u
bë... - se ne, - kishte thënë, - nuk
kemi nevojë të vishemi me të zeza,
ngaqë vdekja për liri gjithmonë ka
simbolikën e të bardhës.
Edhe më tej, padiktueshëm, në
vetvete kisha qarë një kohë të gjatë,
shumë kisha qarë... Nëna më kishte
qortuar rreptë duke më thënë:
- Martinë, duhet të të vijë keq prej
babit që derdhë lot. Të kujtohet që

babai i urrente qaramanet... andaj
është mirë ta ndalosh vajin... E di se
çfarë dhembje ndien... dhe eci për
dhomën tjetër ku e thirrën me
urgjencë. 
Unë e shikova gjatë nënën dhe pyeta
veten se vërtet e di dikush se si ndi-
hem unë... unë, vajza e tij... Gjepura...
gënjehen të gjithë ata, që mendojnë,
se e dinë se si ndihem unë... Pastaj
fshiva lotët nga fytyra, dhe hyra
brenda, u ula në qoshen e dhomës
duke shikuar larg në horizont.
Gjysmën e njerëzve nuk i njihja.
Pastaj herë-herë nga dhoma vinin
vajtime të trishtueshme që më
çmendnin... Njëherë, ndoshta, nuk
është turp që të pranojë se jeta pa
babanë m'u duk e pa mundur...
Pastaj, dëgjova se vëllai e hapi derën
e dhomës dhe duke ecur në maja të
gishtave, m'u afrua ngadalë dhe më
përqafoi butë si ndonjë puhizë.
- Martë, pse babai nuk flet me mua...
më pyeti, - pse nuk zgjohet ende nga
gjumi, Martë... pse... Ti qanë Martë...
e pse qanë, - dhe me duart e vogla
më ngriti kokën ka vetja e tij duke
mu lutur që t'i tregoja se çfarë ka
ndodhur që askush nuk flet me të... -
fliste e fliste vëllai im i vogël duke më
bërë pyetje të vazhdueshme duke
m'i hedhur dy duart rreth qafe. Më
shtrëngoi fort, dhe pastaj më shikoi
drejt në sy duke m'i puqur faqet e
qullosura nga lotët. Me ngadalë,
duke pasur frikë se do të  më lën-
donte, më fshiu lotin që padik-
tueshëm më rrëshqiti aty për aty
faqeve.
- Pse qanë..., edhe me ty nuk fletë
babi... më pyeti me plot hidhërim
dhe vuri buzën në vaj.
Çfarë t'i thosha Gjonit, si ta ngushël-
loja, t'i thosha të vërtetën, cilën të
vërtetë, të cilën as unë nuk e dija...
Më kapi përkrahu dhe më tërhoqi
në drejtim të dhomës ku qëndronte
shtrirë babai, i mbuluar me çarçaf të
bardhë prej qenari. Gjoni fillimisht u
habit nga ajo që pa dhe instinktivisht
u puthit edhe më tepër për mua. E
shtrëngova për dorën e vockël. Më
vonë disa gra kur hetuan se unë isha
aty, filluan të më bënin vend afër
kokës së babait. Njëra grua që ishte
më e vjetër, mori guximin dhe e ngri-
ti çarçafin nga koka e babait dhe me
një sjellje prej gjysheje më tha:
- Afrohu... afrohu... bijë... shikoje
mirë... dhe mbaje gjatë në mend
këtë fytyrë që aq shumë të deshi...
Dhe vërtet padiktueshëm zgjata
trupin dhe hapa sytë tej mase për ta
parë fytyrën e babait tim. Ç'të shihja
vallë... Për herë të parë shihja vdek-
jen dhe fytyrën e saj të akullt. Babai
ishte bërë nur, dy vrima të vogla ia
pash me sytë e mi në tëmth. Nën
jastëk, vërejta shumë gjak që ende i
kullonte nga plagët e marra. Nuk e di
si dukesha, por e di se isha e tëra e
nemitur, fjalët nuk më dilnin nga
goja, dikur fillova mos t'i dalloja gratë
që më rrethonin. Nëna më kapi për
krahësh dhe më mbështeti në
gjoksin e vet dhe në heshtje ia dëgjo-
ja dëneset e një pas njëshme. Vonë e
kam dëgjuar se diçka më thoshte,
por nuk e kuptoja se çfarë më
thoshte. Ia shihja buzët që i lëviznin,
por zëri assesi të depërtonte tek unë.
Pak më vonë, filloi të më sillej dhoma,
pastaj edhe gratë më dukeshin se
lëviznin me një shpejtësi marra-
mendëse. M'u duk se edhe çarçafi
lëvizi, pastaj edhe orenditë përreth,

karriget dhe gotat që i sillnin e i mer-
rnin ca fqinje të mia.
Dëgjova fjalët e babait, ashtu qetas
duke më këshilluar:
- Martinë, e shtrenjta ime... bëhu e
fortë, se edhe vdekja i ka qëllimet e
saj. Dasmë pa mish nuk bëhet, e di
këtë... E di që jam i padrejtë me ty, por
çfarë t'i bësh, Martinë, unë nuk e
desha vdekjen... por ata me bisturi
më kishin prerë ëndrrat... E sheh se
ç'më kanë bërë... janë munduar të
më shkatërronin trupin... por nuk
mund të më vrasin dashurinë...
Martinë, kupto tani, se t'i dhemb më
shumë se dhembja... bija ime e
shtrenjtë. Ata u gabuan, se plumbi
nuk e vret jetën, kurrën e kurrës... nuk
mund ta vrasin dashurinë ndaj teje
dhe Vendit të Shqipeve. Më dëgjo...
ama... mirë më dëgjo... se unë, vetëm
se jam shtrirë për të pushuar një çast,
por do të zgjohem Martinë dhe kjo
do të jetë vetëm një prelud për ditën
e ardhur...
Nëna më kishte trandur nga krahu,
por unë nuk e kisha dëgjuar.
Qëndroja në prehrin e saj dhe bëja
dialogun e fundit me babanë tim. U
ndjeva e lënë pas dore, u ndjeva e
dëshpëruar se babai nëpër vite
shumëçka më kishte premtuar. Më
kishte thënë një herë se me kujdesin
më të madh po e ruante një fshehtësi
dhe sa të rritem e do të ma thoshte. Ai
nuk arriti të ma thoshte, edhe pse i
kisha kërkuar. I kisha thënë, se di ta
ruaj fshehtësinë, por ai vetëm më
shikonte dhe qeshte ëmbël... Edhe
tani që e shikoja babanë kisha për-
shtypjen se ai ende po qeshte dhe
vërtet qeshte... por nuk e dija se me
kënd... Me mua nuk e besoja, se më
ngjante se ishte një qik i hidhëruar,
pse qaja. Me nënën, dyshoja, po
ashtu, se edhe ajo ishte e mllefosur
dhe vetëm lotët që iu rridhnin faqeve
dëshmonin se ishte e trishtuar. Ajo
brenda natës ishte mplakur e lodhur
dhe sa çel e mbyll sytë fytyra iu ishte
bërë zhubra-zhubra, të gjata e të
holla, që ia kishin kapluar tërë fytyrën
e trupin, ato ishin shtrirë horizontal-
isht e vertikalisht dhe ia kishin
shpërfytyruar fytyrën. Brenda nate
ishte thinjur e bërë krahnezë mbi
kokë. O Zot, nuk e njihja nënën time
të mrekullueshme! 
Edhe më tej më fërkonte ballin dhe
duke pëshpëritur i tha një gruaje: 
- Frikohem për Martinën, ka qenë
fortë e lidhur me të... dhe heshti për
të mos dëgjuar unë. E dëgjoja... por
fjalët e saj më vinin si të dala nga
dheu... Shumë zëra të paartikular më
vinin në timpanin e veshit. 
- Babi... o babi... zgjohu ... e di se sa
më mungon, - thirra në heshtje...
Zgjohu, se kam shumëçka për të të
thënë. Vetë... vetë më ke thënë...
babi... më ke premtuar se do të jesh
me mua edhe kur kam dhembje,
edhe kur kam mall. E tani... a nuk e
sheh se si dhembja më bluan trupin
dhe jetën...  belbëzoja në heshtje. A
nuk e sheh se si më qahet shpirti
copë-copë e po më ndalon zemra.
Dhe me duart që më dridheshin
ngrita tinëzisht një cep të çarçafit dhe
pashë fytyrën dyllë të babit... se si m'u
bë... m'u duk se më shikonte.
Oborri i shtëpisë ishte mbushur me
plot njerëz dhe me plot policë.
Përnjëherë u dëgjua një rrëmujë.
Policët kishin ardhur kastile që ta
merrnin babanë për t'i bërë obduk-
sionin, por në mënyrë kategorike

nëna i kishte refuzuar.
- E pse t'i bëni obduksioni kur ju e
keni vrarë... Doni edhe një herë që ta
vrisni, jo... jo... unë nuk lejoj - dhe
kishte marrë tërë përgjegjësinë mbi
vete. Dhe më këmbëngulje kishte
kërkuar që sa më parë të largoheshin
nga oborri i shtëpisë, se... kishte
thënë, nuk marrë mbi vete ndonjë
detyrim po qe se ndodhë ndonjë e
papritur. 
Nëna jo vetëm që njihej si një grua
trime, por ajo me babanë kishin qenë
shokë të idealit dhe me të kishin
ndarë problemet... por edhe ëndr-
rat... Ajo i dinte prapaskenat e tyre.
Dhe, qëndrimi i policëve në oborrin e
shtëpisë, kishte edhe një mision
kobzi për të pranishmit. Ata,
udbashët, përcillnin çdo hyrje dalje
në lagje e shtëpi dhe se ishte shumë
me rrezik se, pas disa ditëve, me siguri
do të pasonte arrestimi dhe të pran-
ishmit do të merreshin në biseda të
vazhdueshme informative.
Ata me forcë erdhën deri në dhomën
ku qëndronte i shtrirë babai. Nëna
me atë qëndrimin e saj burrëror iu
tha që të dilnin jashtë, që në mënyrën
më të mirë t'i kryenim ritet fetare të
varrimit.
- Ne duhet ta bëjmë obduksionin... -
përsëritshin si të ishin të kurdisur... 
- Duhet të dimë se çfarë ka ndodhur
në të vërtetë, - bërtiste kryepolici, një
shqipfolës i mallkuar.
Nëna atëherë e shikoi vëngër dhe
m'u duk se durimi kishte arritur
pikën e vlimit... 
- Çfarë don ti, mor bastard... pa më
thuaj... doni të dini se kush më vrau
burrin... këtë doni ju.... epo... unë
mund t'ju zbuloj... që tani, - dhe rrëm-
bimthi u kthye nga babi, i zbuloi
fytyrën dhe pastaj kryepolicin e
pështyu në surrat
- Ju... ju e vratë kriminelë... horra, dhe
përsëri keni fytyrë të më vini në shtëpi
dhe të më kërcënoheni me fuqinë e
shtetit tuaj të kalbur... - dhe me gisht
iu tregoi derën, duke iu thënë: Dilni...
ikni nga shtëpia sa më parë... se...
Gratë, që me një kujdes të madh po
përcillnin ngjarjen, dhe që gjerë
atëherë po shikonin indiferente se
çfarë po ndodhte, papritmas, u krijua
një tollovi, dhe njëra nga ato bërtiti
thekshëm duke lëshuar një zë tmer-
rues:
- Tani shkoni, sa më shpejt ikni...  se
puna juaj prej krimineli këtu ka marrë
fund, detyrën e keni kryer me për-
pikëri, dhe këtu nuk keni se për çfarë
të qëndroni, ikni sa nuk është bërë
vonë...
E unë, çdo gjë përcillja nga çoshja e
dhomës dhe gulçimat më kishin
zënë frymën.
Nëna, me ngadalë u ngrit, pa ua varur
fare policëve që edhe më tej qën-
dronin në dhomë, doli nga aty. Pas
pak u kthye duke e mbajtur në dorë
flamurin kuq e zi. Njëherë u ndal para
grave, pastaj u kthye nga policët,
shpalosi flamurin gjerë e gjatë dhe
me ngadalë mbuloi tej për tej trupin e
babait.
Mamaja e dashur, e dashura mamaja
ime, edhe tani më dukej se e shoh,
kur iu drejtua të pranishmëve:
- Liri, shumë - shumë më herët, këtë...
më ka lënë amanet... që ta mbuloja
me flamur...
Nga flamuri më nuk u duk trupi i
babait prej kolosi. Flamuri dhe babai
u bënë një, për të mos u ndarë më ...
kurrë...

VDEKJA E BABAIT

Vishu me stil si Kim
Kardashian

Vajza e Madonnës,
bukuroshe si e ëma

The Rolling Stones është kthyer.
Grupi u kthye javën që lamë
pas në një koncert në Çikago,

duke filluar kështu turneun për herë
të parë pas operacionit në zemër të
Mick Jaggerit. Rolling Stones njoftoi

se po e shtyn turneun në mars, disa
ditë para se Mick të vendoste një
stent në zemër gjatë një operacioni
në Nju Jork. Grupi do t'i vazhdojë
koncertet në Amerikën e Veriut gjatë
verës.

Ylli i famshëm televiziv, Kim
Kardashian, njihet si ikonë e
modës. Ajo çdoherë duket

seksi në rrobat e saj. Sipas
"Hollywood Life", Kimi shkëlqen

edhe kur ka të veshur veshje
sportive, pasi ajo ato i kombinon me
rroba të bukura. Stili i saj, sipas
ekspertëve të modës, ka evoluar
ndër vite në aspekt pozitiv.

Vajza e këngëtares së njohur,
Madonna, Lourdes Leeon,
është shumë e bukur. Leeon

u fotografua nga paparacët teksa
shëtitej rrugëve të Nju Jorkut. 

22-vjeçarja ka një stil interesant
dhe të veçantë si të nënës. Në
fotografitë e fundit të publikuara
në internet, ajo ka veshje sportive
që i rrinë shumë bukur.

Rikthehet Rolling 
Stones

Dua Lipa ka vendosur një
tjetër rekord në muzikë.
Këngëtarja 23-vjeçare me

origjinë shqiptare është e para
femër në histori që ka tri këngë që
janë dëgjuar mbi 800 milionë herë
në Spotify. Dua e ka arritur këtë
rekord me këngët "New Rules",

"One Kiss" dhe "IDGAF". Dua

Lipa nuk ka publikuar një këngë
të re prej muajsh, por më herët ka
njoftuar fansat se është duke
punuar për albumin e ri dhe
shumë shpejt do t'i publikojë 
projektet e reja. Në muajin shkurt,
Dua u bë e para shqiptare që fitoi
dy çmime Grammy, ngjarja më e
rëndësishme muzikore në ShBA.

Rekordi ii rri hhistorik 
i DDua LLipës

PESHORJA
Një mik
do t'ju

zhgënjejë
sot në

qëndrimin
që do të mbajë lidhur

me një çështje të 
përbashkët. Do të
mësoheni se si t'i

zgjidhni më mirë miqtë.

AKREPI
Nuk doni

të jeni
shumë

popullor
sot dhe mjaft

vendime tuajat do të
kundërshtohen. Gjithsesi
do të dini të argumentoni

çdo gjë që keni bërë.

SHIGJETARI
Nëse

keni lënë
gjëra

pezull
dhe pa

zgjidhur, sot duhet të fil-
loni të programoni se sa

kohë do t'i kushtoni
secilës prej tyre.

BRICJAPI
Nuk keni
ndihmën
e yjeve
sot dhe

në çdo hap
duhet të sforcoheni

dyfish për të zgjidhur
punë. Gjithsesi ju jeni
mësuar me pengesa

kohët e fundit.

UJORI
Një

miqësi e
hershme

ka shumë
gjasa të

kthehet në një marrëd-
hënie pasionante. Të dy

po përpiqeni ta
shmangni këtë gjë.

PESHQIT
Deri në
mesditë

do t'i
keni

mbyllur të
gjitha çështjet e 

rëndësishme që kishit
lënë për sot. Më pas

gjithçka është në dorën
tuaj për zbavitje.

DASHI
Situata
tensioni

që ju nuk
i menax-

honi dot do
ta nxjerrin në pah

shpirtin organizativ të
partnerit. Do të jetë ai

personi që do të ndreqë
çdo gjë.

DEMI
Sot jeni

shumë në
humor

dhe, më
në fund,

edhe partneri nuk vuan
nga xhelozitë tuaja të
kota. Dita paraqitet e
qetë dhe në harmoni.

BINJAKËT
Edhe

pse keni
marrë

shumë
premtime,

dita e sotme do të
vërtetojë që jo të gjithë

do të qëndrojnë 
korrektë me atë që ju

kanë thënë.

GAFORRJA
Sot do të
flisni për
financa
dhe për

biznes që
në orët e para të ditës.
Nëse janë veç fjalë dhe

nuk do të kaloni në
veprime konkrete, nuk

presin punët.

LUANI
Do të
ketë

ndryshime
të mëdha
në jetën

tuaj që nuk i keni 
më parë. Do të viheni

përballë një zgjedhjeje
të vështirë.

VIRGJËRESHA
Sot 

jeni të
gatshëm
të qartë-

soni disa
çaste të së shkuarës

tuaj si dhe t'i rregulloni
marrëdhëniet me 

pjesëtarët e familjes.

Rreth 1.5 milion njerëz kanë firmosur
peticionin kundër festivalit në Julin të
Kinës, ku 10 000 deri në 15 000 qen kon-
sumohen si ushqim. Përveç mizorisë me
të cilën trajtohen kafshët, para dhe gjatë
therjes, shumë prej tyre janë vjedhur nga
të zotët, pasi në zona të tjera të Kinës
qentë nuk konsumohen për ushqim.
Fushatën për ta ndaluar këtë mizori e
kanë mbështetur jo vetëm miliona njerëz

nga Kina dhe nga e gjithë bota, por edhe
aktorë të famshëm e persona me ndikim.

E rrallë

Në KKinë nnis ffestivali
ku ggatuhen qqentë

FOTO E DITES

Gruaja e shokut:
- Mbrëmë takova rastësisht gruan tënde dhe 
i tregova një barsoletë, i tha Gimi shokut të vet.
- Dhe…?
- Ajo qeshi aq shumë sa, gati, nuk ra nga krevati!

Një peshkatar shihet pranë lumit Taedong në Phenian, i cili është i
mbuluar nga algat. / Fotografia nga Ed Jones - AFP.

E jashtëzakonshme

B A R S O L E TA  E  D I T Ë S

Ne ora 16:00 (vikendit ne ora
14:00 dhe 16:00) 

“THE SECRET LIFE OF
PETS 2” 3D

I Animuar/Aventurë/Komedi; 1 ore 26 min
Rolet: Kevin Hart, Tiffany Haddish, Harrison Ford, Patton
Oswalt, Eric Stonestreet, Jenny Slate, Lake Bell, Hannibal

Buress, Nick Kroll, Dana Carvey, Ellie Kemper, Pete Holmes,
Garth Jennings, Bobby Moynihan

Regjia: Chris Renaud and Jonathan Del Val

Ne ora 18:00 
“X-Men; Dark Phoenix”

Aksion/Aventurë/Sci-Fi; 1 orë 53 min

Rolet: James McAvoy, Michael Fassbender,
Jennifer Lawrence, Nicholas Hoult, Sophie

Turner, Tye Sheridan, Alexandra Shipp, Kodi
Smit-McPhee, Evan Peters, and Jessica

Chastain
Regjia: Simon Kinberg

Në ora 20:00 

“MEN IN BLACK;
INTERNATIONAL” 3D, 

Aksion/Komedi/Sci-Fi; 1 orë 55 min

Rolet: Chris Hemsworth, Tessa Thompson,
Kumail Nanjiani, Rebecca Ferguson, Rafe
Spall, Laurent Bourgeois, Larry Bourgeois,

Emma Thompson, Liam Neeson
Regjia: F. Gary Gray

Ne ora 22:00 
”M A“  

Horror/Triller; 1 ore 39 min

Rolet: Octavia Spencer, Juliette Lewis,
Diana Silvers, Luke Evans, McKaley
Miller, Missi Pyle, Corey Fogelmanis,

Gianni Paolo, Dante Brown

Regjia: Tate Taylor

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Ura mme ffije bbari
Çdo vit ura e fundit e Inkasve, e bërë prej
bari, hidhet në tokë dhe thuret nga e para
për t'u përdorur mbi lumin Apurimak, në
rajonin Kusko të Perusë. Ura Kuesaçaka
thuret me dorë dhe ka funksionuar kështu
për të paktën 600 vjet. Dikur ka qenë pjesë
e një rrjeti jetik që lidhte qytetet më të
mëdhenj të perandorisë Inkase dhe u
shpall trashëgimi botërore nga UNESCO
në vitin 2013.

PRISHTINË, 224 QERSHOR - Shefi i
grupit parlamentar i PDK-së,
Memli Krasniqi, ka deklaruar sot
se tema e amendamentimit të
Ligjit për Sponsorizime, me të cilin

ndihmohen sportistët dhe artistët
kosovarë, është urgjente. Këto
komente Krasniqi i ka bërë para
deputetëve të Kuvendit të Kosovës,
në seancën për gylenistët. Memli

Krasniqi ka akuzuar LDK-në dhe
VV-në, të cilat nuk kanë pranuar ta
votojnë këtë amendament, duke
thënë se opozita mendon se është
keq të mbështeten sportistët dhe

artistët. "Kjo është temë 100 herë
më urgjente sepse lidhet me
dhjetëra mijëra sportistë e artistë
të Kosovës që i kanë sytë kah ky
Kuvend. Ju që e keni thirrur këtë

seancë, nuk keni kurajën t'u dilni
në ndihmë atyre, ashtu siç po ju
dalim ne si koalicion qeverisës dhe
ta jepni votën në favor të tyre", ka
thënë Krasniqi.

Krasniqi: OOpozita ss'ka kkurajë tt'i nndihmojë ssportistët ee aartistët

Veton ZZYMBERI 

PRISHTINË, 224 QERSHOR - Kampioni
dhe fituesi i Kupës së Kosovës në
Futboll për edicionin 2018/2019,
Feronikeli, po synon që të debu-
tojë me fitore në garat e Ligës së
Kampionëve. Në fakt, skuadra
nga Drenasi sonte (e martë) do të
luajë ndaj Lincoln Red Impsit në
stadiumin "Fadil Vokrri" nga ora
20:45 në kuadër të rrethit prelim-
inar në Ligën e Kampionëve. 
Kastriot Rexha ka thënë për
"Epokën e re" se synim i kampi-

onëve të Kosovës është prezanti-
mi sa më i mirë i futbollit të
Kosovës në arenën ndërkom-
bëtare dhe normalisht edhe
rezultati pozitiv. Sulmuesi krye-
sor në futbollin e Kosovës është
shumë i lumtur se ndeshja do të
zhvillohet në stadiumin "Fadil
Vokrri". "Jemi mirë të përgatitur
maksimalisht për të debutuar në
arenën ndërkombëtare, pasi për
mua personalisht dhe skuadrën e
Feronikelit është ndeshja e parë
në Evropë. Pas sukseseve në rraf-
shin vendor është koha që 'Nikli'
ta prezantojë në mënyrë se më të

mirë futbollin tonë dhe normal-
isht se duam edhe fitore. Jam
shumë i lumtur se ndeshja zhvil-
lohet në Prishtinë dhe se tifozët
mund të jenë nga afër për ta për-
cjellë këtë ndeshje të rëndë-
sishëm dhe për të na mbështetur
siç dinë ata", ka thënë Rexha, i cili
është ndër më meritorët për suk-
sesin e dyfishtë të Feronikelit në
edicionin e fundit. 
Sulmuesi shtatlartë ka folur edhe
për skuadrën kundërshtare, duke
e vlerësuar maksimalisht, në
kohë të njëjtë duke konfirmuar se
djelmoshat e drejtuar nga trajneri

Zekrija Ramadani nuk kanë
aspak frikë. "E njohim kundër-
shtarin dhe mund të them se ka
një përvojë të madhe dhe ne
kemi respekt për këtë skuadër,
por jo frikë. Kemi futbollistë të
dëshmuar dhe me përvojë në
skuadër që mund t'u bëjnë ballë
pa ndonjë problem kundër-

shtarëve në këtë nivel", ka
deklaruar ai. "Detyra e çdo sul-
muesi është shënimi i golave. Do
të angazhohem maksimalisht
dhe shpresoj të shënoj në ndesh-
jen time të parë në Evropë, por
dëshira më e madhe është që
skuadra të fitoj", ka thënë Rexha. 
Ndërsa skuadra e Feronikelit
nëpërmjet një njoftimi për medie
ka kërkuar mirëkuptimin e qyte-
tarëve që jetojnë afër stadiumit
"Fadil Vokrri" dhe të mos parko-
jnë veturat rreth stadiumit për
faktin se ndeshja ka një rëndësi të
madhe dhe numri i shikuesve
pritet të jetë i madh. 
Sot (e martë) në stadiumin "Fadil
Vokrri" nga ora 15:00 zhvillohet
edhe ndeshja tjetër në mes Tre
Penne dhe FC Santa Coloma.
Fituesit e këtyre dy ndeshjeve do
të përballen ndërmjet vete në
finale.

PRISHTINË, 224 QERSHOR - Kosova e
ka fituar edhe medaljen e tretë
në Lojërat Evropiane "Minsk
2019" dhe ndër më meritoret për
këto suksese pa dyshim se është
trajneri Driton Kuka. Pas
Majlinda Kelmendit që e fitoi
medaljen e artë dhe Nora
Gjakovës që e fitoi të argjendtën,

Lorina Kuka të hënën ia ka sigu-
ruar medaljen e tretë Kosovës,
pasi e ka fituar medaljen e
bronztë. Xhudistja 22-vjeçare
nga Peja e mposhti gjermanen
Luise Malsahn përmes repe-
sazhit në kategorinë -57 kg. Pas
triumfit të Loriana Kukës ka
reaguar edhe trajneri Driton

Kuka, i cili në "Facebook" ka
shkruar: "Ndjenja e veçantë, kjo
medalje kësaj radhe për familjen
tonë si satisfaksion moral i
dashurisë sonë për sportin. Për
vëllanë tim, Sylën, njëherësh tra-
jnerin tim. Loriana Kuka, 78 kg,
medalja e tretë për Kosovën.
Kosova mbi të gjitha". 

PRISHTINË, 224 QERSHOR (ER) -
Blerand Stavileci nuk do të jetë më
kryetar i KB Prishtina pasi ka
dhënë të hënën dorëheqje nga
posti i kryetarit për shkak të ligjit të
ri për parandalimin e konfliktit të
interesit. "Ju pafsha gjithmonë
kështu, të buzëqeshur e të lumtur
me fitoret dhe sukseset e klubit
tonë të zemrës, por ne kemi oblig-
im ta respektojmë Ligjin si qyte-
tarë të ndershëm e të

përgjegjshëm të vendit tonë. I
njëjti ligj që dikur ma mundësonte
mbajtjen e pozitës së kryetarit të
klubit, sot ma pamundëson si
rezultat i ndryshimeve që kanë
pësuar dispozitat ligjore. Prandaj,
sot, ofrova dorëheqjen nga ky
post, me keqardhje të madhe e
krenari të jashtëzakonshme
njëkohësisht. Jam i bindur që
Prishtina jonë do të vazhdojë edhe
më fuqishëm dhe më suk-

sesshëm!", ka shkruar Stavileci në
"Facebook". 
Stavileci ndihet krenar se nga
klubi i zemrës largohet me plot 56
trofe të fituara. "Nuk qenka aspak
e lehtë t'ju drejtohem në këtë

mënyrë sepse deri më tani
pothuajse gjithmonë ju jam drej-
tuar për t'ju komunikuar lajme të
mira dhe vendime të mëdha
strategjike lidhur me të ardhmen e
klubit tonë për të cilin kemi inves-

tuar shumë. Klubi im dhe i juaji i
zemrës në gjithë këto vite është
bërë një brend i njohur dhe i
respektuar ndërkombëtarisht,
duke na bërë krenarë si në Kosovë
po ashtu dhe në Evropë. Jemi bërë
sinonim i fitoreve dhe sukseseve.
Vetëm në këta gjashtë vjetët e fun-
dit ne kemi arritur të fitojmë plot
56 trofe. Vlera e tyre ishte po aq e
madhe sa edhe ndjenja e të bërit
krenarë me mijëra e mijëra shqip-
tarë anekënd botës", ka shtuar ai. 
Në fund Stavileci është i bindur se
klubi kryeqytetas do ta vazhdojë
rrugëtimin e suksesit, kurse ka
premtuar se gjithmonë do të jetë
përkrahësi më i madh i Prishtinës.

Feronikeli synon me fitore të debutojë 
në Ligën e Kampionëve 

Loriana, e bronztë në ‘Minsk 2019’

Stavileci largohet nga Prishtina me 56 trofe

Kastriot Rexha është gati të "bombardojë" portën e kundërshtarëve në
Ligën e Kampionëve, Lincoln Red Imps. Sulmuesi shtatlartë pret fitore në
këtë ndeshje shumë të rëndësishme për skuadrën nga Drenasi. "Detyra e
çdo sulmuesi është shënimi i golave. Do të angazhohem maksimalisht dhe
shpresoj të shënoj në ndeshjen time të parë në Evropë, por dëshira më e
madhe është që skuadra të fitojë", ka thënë Rexha

Blerand Stavileci të hënën e ka zyrtarizuar
largimin nga KB Prishtina. Ai ka dhënë dorëheqje
nga pozita e kryetarit, kurse ka thënë se po largohet
me kokën lart, për faktin se klubi kryeqytetas nën
udhëheqjen e tij ka fituar 56 trofe



SUHAREKË, 224 QERSHOR - Mesfushori Leart
Emini nuk do të jetë pjesë e skuadrës së
Ballkanit në edicionin 2019/2020.
Lajmin e ka konfirmuar vetë futbollisti
Emini nëpërmjet një postimi në
"Facebook"."Nuk do të jam më pjesë e
FC Ballkanit. Falënderoj të gjithë ata që

sadopak me përkrahen gjatë këtij viti",
ka shkruar Emini, i cili ka luajtur edhe
për Besën, Llapin dhe Hajvalinë. Pas
mesfushorit në fjalë nga skuadra e
Ballkanit është larguar edhe mbrojtësi
Dardan Jashari. Ky i fundit ka luajtur për
skuadrën nga Suhareka në gjashtë

muajit e fundit. "Pas një gjysmedicioni
te FC Ballkani, më nuk do të jem pjesë e
këtij klubi. Falënderoj kryesinë e klubit,
shtabin teknik, futbollistët dhe tifozët e
FC Ballkanit për bashkëpunimin që
patëm. Ju uroj suksese të mëtutjeshme",
ka thënë Jashari. 

Emini dhe Jashari largohen nga Ballkani 

Istogu shtron drekë për 
hendbollistët e Kosovës 
Përfaqësuesja U21 e Kosovës në Hendboll po vazhdon
përgatitjet për kampionatin botëror të muajit të
ardhshëm. Ushtrimet po zhvillohen në Banjë të Pejës,
ndërsa atmosfera është shumë e mirë. Të hënën djemtë
dhe shtabi teknik shfrytëzuan pushimin mes stërvitjeve
për t'u qetësuar në qytetin e bukur të Istogut. Drejtori për
Kulturë, Rini dhe Sport i Komunës së Istogut, Drin Sadikaj,
ka organizuar një pritje për lojtarët dhe shtabin teknik në
restorantin "Trofta". Takimi me zyrtarët istogas është bërë
në kuadër të bashkëpunimit dhe përkrahjes dhe, po ashtu,
të përpjekjeve për ofrimin e kushteve sa më të mira për
përfaqësuesen.

Newcasteli njofton largimin e
Benitezit
Po përflitej prej kohësh dhe tani vjen edhe zyrtarizimi.
Rafael Benitezi nuk do të jetë më trajner i Newcastel
Unitedit. Diçka të tillë e njoftoi vetë klubi i Newcastelit, që
me një postim në rrjetet sociale zyrtarizoi largimin e
teknikut pas tre vjetësh. "Me zhgënjim të njoftojmë se
Rafael Benitezi do të largohet nga Newcasteli më 30 qer-
shor për shkak edhe të përfundimit të kontratës", shkru-
ante klubi anglez në faqen zyrtare në "Twitter".

Eto'o, Salahut: Shko te Barça 
Samuel Eto'o e njeh mirë La Ligan spanjolle dhe sidomos
dy klubet kryesore: Barcelonën dhe Real Madrid. Afrikani
ka folur në lidhje me Mohamed Salah, duke e nxitur egjip-
tianin të ndërrojë ekip. Për t'u bërë më i miri duhet të
luash me Barcelonën dhe Eto e këshillon egjiptianin që të
synojë këtë lëvizje. "Barça do të ishte maksimumi për
Salah. Reali më dha mundësinë për t'u larguar nga Afrika,
por nuk ka si Barcelona. Unë e njoh mirë stilin e klubit
katalanas dhe mendoj se kalimi atje është më i miri për
sulmuesin e Liverpulit. Nëse Momo do të ketë mundësinë
për të luajtur në kampionatin më të mirë në botë, që është
ai spanjoll, ai duhet të transferohet te Barcelona. Atje ka
mundësinë për t'u bërë një ndër më të mirët", thekson 38-
vjeçari.

Milani synon De Rossin, Torreiran
dhe Hernandezin 
AC Milan po synon të përforcohet në mesfushë me
Daniele De Rossin dhe Lucas Torreiran. Skuadra italiane
do të luftojë edhe sezonin e ri për një vend në Ligën e
Kampionëve, kurse sezonin që lamë pas përfundoi në
vendin e pestë, e që do të luajnë sërish në Ligën e Evropës.
Një tjetër lojtarë që po e dëshiron Milani për sezonin e ri
është mbrojtësi i Real Madridit, Theo Hernandez. 

Koulibaly: Besoj se do të qëndroj në
Napoli 
E ardhmja e Kalidou Koulibaly te Napoli nuk është e sig-
urt. Aurelio De Laurentis po reziston, por ofertat për
"murin" e mbrojtjes janë të shumta. Flasim për shifra mbi
100 milionë euro, ndërsa presidenti kërkon të paktën 130
milionë. Lojtari po luan Kupën e Afrikës me kombëtaren e
tij, aty ku Senegali e nisi me një fitore kundër Tanzanisë
kompeticionin. "Të gjithë flasin për të ardhmen time, por
unë e kam mendjen vetëm te Senegali. Objektivi im është
që të arrij diçka të madhe me kombëtaren time. A do të
qëndroj te Napoli? Nuk e di, por besoj se do të qëndroj.
Nuk dua të flas për të ardhmen time, dua të flas për
Senegalin tim. Jam 200 % i përqendruar te Kupa e Afrikës,
bashkë me 15 milionë senegalezët", ka thënë Koulibaly. 

SHKURT 

PRISHTINË, 224 QERSHOR - Federata e
Basketbollit e Kosovës (FBK)
gjatë kësaj vere do të ketë shumë
aktivitete. Përfaqësuesja 3X3,
Kosova A te meshkujt, si dhe
Kosova U-20, U-18, U-16, në
konkurrencën e meshkujve dhe
të femrave do të marrin pjesë në
gara të rëndësishme ndërkom-
bëtare. Në lidhje me të gjitha
këto aktivitete në konferencë për
medie kanë folur sekretarja e
përgjithshme e FBK-së, Elvira
Dushku dhe drejtori i përfaqë-
suesve, Granit Rugova.
"Aktivitetet do t'i hapim me
pjesëmarrjen e Kosovës në 3X3,
ku është hera e parë që marrim
pjesë në garat e FIBA-s në gara të
tilla. Pas kësaj fillon Kampi
Nacional nga 7 deri më 20 korrik
në Suharekë, ku kampi do të nda-
het në dy pjesë, vajzat U-13 dhe
U-14, e më pastaj djemtë U-13
dhe U-14. Synimi është t'i nxjer-
rim talentet e së ardhmes. Më
pas kemi gjashtë përfaqësuese që
do të marrin pjesë në
Kampionate Evropiane,
Divizioni B, duke nisur me U-18
femrat dhe duke e mbyllur me U-
16 femrat. Një nga ngjarjet krye-
sore gjatë kësaj vere do të jetë
organizimi i Kampionatit
Evropian U-20 te femrat,
Divizioni B. Ky kampionat orga-
nizohet në Prishtinë, nga 3 deri
më 11 gusht, ku marrin pjesë 12
shtete. Ky është hapi i parë për ta
nderuar Përfaqësuesen A të
Kosovës në konkurrencën e fem-
rave, ku synojmë të marrim pjesë
në kualifikimet për Kampionatin

Evropian të shteteve të vogla", ka
thënë Dushku. "Sa i përket orga-
nizimit, ne jemi duke
bashkëpunuar me Ministrinë e
Sportit që na ka ndihmuar jashtë
mase, pastaj me Komunën e
Prishtinës dhe FIBA-n. Punimet
në palestrën '1 Tetori' po shkojnë
shumë mirë, kurse edhe Pallati i
Rinisë dhe Sportit do të jetë i gat-
shëm me disa intervenime të
vogla. Kemi marrë përvojë nga
organizimi i Kampionatit
Evropian, Divizioni C, në
Prishtinë, por për Divizionin B,
kërkohen kritere më të larta.
Kurse sa iu përket përgatitjeve
për ndeshjet e Kosovës A në
Mitrovicë më 7 dhe 14 gusht, aty
paksa çalojmë, sepse aty kërko-
hen intervenime më të mëdha.
Nëse Ministria e Sportit dhe
Komuna e Mitrovicës nuk na
ndihmojnë, atëherë duhet të
bëjmë improvizime. Ne kemi
përvojë me improvizime, por
duam të investojmë në palestër,
në mënyrë që pajisjet të mbeten
në palestër dhe shpresojmë se do

të kemi ndihmë nga institucionet
e Kosovës", ka deklaruar Dushku. 
Ndërsa Granit Rugova ka folur
për Përfaqësuesen A si dhe
turneun e Kosovës U-20 në
Maqedoninë Veriore. "Kemi hyrë
në fazën finale të stërvitjeve, ku
tri grupmosha janë vendosur në
Prishtinë dhe më pas do të ako-
modohen edhe tri të tjera. Në
mesin e muajit korrik do të
grumbullohet edhe Kosova A, ku
para ndeshjeve me
Luksemburgun dhe Britaninë e
Madhe do të zhvillojë edhe tri
takime miqësore. Ndërkohë,
ndeshjet miqësore të Kosovës U-
20 kanë qenë të mirëseardhura.
Edhe pse nuk mund të jemi të
kënaqur me rezultatet, këto
takime i shërbejnë për t'u përgat-
itur sa më mirë për Evropian.
Kosova U-20 ka edhe tri javë
kohë që të përgatitet sa më mirë
për Evropianin në Portugali.
Vullneti te këta djelmosha është
shumë i madh dhe besoj shumë
në këtë përfaqësuese", ka thënë
Rugova. 

Verë e nxehtë për 
basketbollin e Kosovës

BERLIN, 224 QERSHOR - Vendi i
pestë në garën e Francës dhe
fakti se makina Ferrari për asnjë
çast nuk arriti të duelojë me
Mercedesin ka sjellë pesimizëm
te Sebastian Vetteli. Piloti gjer-
man i "kokëkuqes" ka hequr
përfundimisht dorë nga titulli
kampion në Formula 1, duke u
shprehur se rivaliteti me mak-
inën Mercedes është i
pamundur. Të paktën për
momentin. "Vështirë të gjesh
diçka pozitive nga kjo fundjavë.
Leclerc u rendit i treti, ky është
një ngushëllim i vogël.
Gjithsesi, nuk jemi në gjendje të
duelojmë me Mercedesin, kjo
është e dukshme. Lewisi pati një
tjetër garë të lehtë, kjo ndoshta
edhe për fajin tonë. Makina
Ferrari nuk është ende

mjaftueshëm e shpejtë", ka
thënë Vetteli. "Unë e di që në
Maranello punojnë fort, me
shumë pasion, por edhe presion
për të sjellë një Ferrari kompeti-
tiv në garë. Shpresoj që në

Austri gjërat të shkojnë më
mirë", u shpreh Vetteli, katër
herë kampion bote në Formula
1, por asnjë titull me Ferrarin. Ai
ka 76 pikë më pak se Hamiltoni
në renditje.

Vetteli dorëzohet në garën për titull 

N.K.L. "LIMITED" Branch in Kosovo dega në
Kosovë, shpallë të pavlefshme certifikatën e
biznesit me nr. 810128753.

"ELCOM" D.O.O. Tuzla-Ogranak-Kosovo,
shpallë të pavlefshme certifikatën e biznesit
me nr. 71056058.

Ramadan Hasani shpall të pavlefshme cer-
tifikatën e biznesit meNRB: 80558325 me emër
të biznesit DTP "Endriti" me seli në Likovc.

Besart Aliu shpall te pavlefshme dëftesat e
kl l - lX SHF "Dy Dëshmorët" Piranë.

Emrulla Bytyqi shpall te pavlefshme
diplomën SHMLT "11 Marsi" Prizren

Nazim Imeri shpall te pavlefshme dëftesat
e kl l - Vlll SHF "Bajram Curri" Krushë e madhe.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 bane-
sa ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

>> SHPALLJE TË VOGLA <<

